
Чунки давлатимиз раҳбарининг сиёсат, 
иқтисодиёт ва ижтимоий ҳаёт йўналишида-
ги юзлаб юмуш, учрашувлардан ортиб, ижод 
аҳли билан жонли мулоқот қилиш имкония-
ти ҳамиша ҳам бўлавермайди. Ваҳоланки, у 
киши зиёлилар, айниқса, адабиёт ва санъат 
аҳли билан дийдорлашишни жуда хуш кў-
ради. Айниқса, шу давраларда катта-кичик 
шоирлардан ва ҳатто ёш йигит-қизлар ораси-
да ҳаваскорлари сўз олиб, шеър ёзишини айт-
са, машқларидан ўқиб беришни сўраб қолади.

Наздимда, бу ҳам мунтазам расмий жид-
дият билан ўтадиган тадбирлар орасида юрти-
миз раҳнамоси қалбига алоҳида илиқлик, ру-
ҳиятига тиниқлик ва кайфиятига  кўтаринкилик 

бағишлаётгандек бўлади. Шундай дамларда 
Президентимиз яйраб кетади, дилкашликка 
мойил бўлиб, дунё ташвишларидан бир оз 
енгил тортади, чамаси. Шунданми, ижод аҳли 
билан суҳбатларда ҳамиша вақт чегарасини 
унутишга, камида узайтиришга истак сезади.

Бу сафар ҳам худди шундай бўлди. Ма-
лайзия Бош вазири билан учрашувга тайёр-
гарликнинг ғоят тиғиз палласида киночилар 
билан бемалол суҳбатлашишга рағбат кўр-
сатди. Очиғи, суҳбатни кузата туриб, ўзимча 
бундай ўйладим: бу дилкашлик билан бирга 
зиммасига янада залварли вазифа юкланаёт-
ган кино аҳлининг фикр савияси қандай, хал-
қимиз, жумладан, катта ҳаёт  чорраҳаларига 

кириб келаётган фарзанду набираларимиз 
маънавий оламига таъсир кўрсатадиган, 
дунё ҳамжамияти олдида миллий ва умум-
инсоний қадриятларимизни, ўзлигимизни 
муносиб даражада намоён эта оладиган ки-
нофильмлар яратишга қодир, салоҳиятли 
ижодкорларимиз бормикан, деган теран маъ-
но ва мақсад кўзда тутилган учрашув эди. 
Ишонч ҳосил қилиш учун азмойиш олиш, 
қарор қабул қилишдан аввал қатъий хулоса 
чиқариш учун синов эди бу учрашув. Елка-
сида улуғвор масъулият турган давлат раҳба-
рининг ўзига хос синови эди бу.

ЖСТГА ¯ªШИЛИШ БОРАСИДА КªРИЛАЁТГАН АМАЛИЙ 
ЧОРА-ТАДБИРЛАР МУ²ОКАМА ¯ИЛИНДИ

Учрашувда мамлакатимизнинг ЖСТга қў-
шилиши борасида кўрилаётган амалий чора-
тадбирлар муҳокама қилинди.

Қисқа муддат ичида Ишчи гуруҳнинг икки-
та йиғилиши ўтказилгани, аъзо мамлакатлар 
билан фаол музокаралар олиб борилаётгани, 
қишлоқ хўжалигини қўллаб-қувватлаш шарт-
лари муҳокама қилина бошлангани ва миллий 
қонунчиликни ташкилотнинг меъёр ва қои-
даларига мувофиқлаштириш ишлари давом 
этаётгани мамнуният билан қайд этилди.

Шунингдек, “яшил” иқтисодиётни ривож-
лантириш, электрон савдо ва рақамли хизмат-
лар экспортини ошириш соҳасида ҳамкорлик-
ни йўлга қўйиш муҳимлиги таъкидланди.

Халқаро савдони тартибга солиш масала-
лари бўйича ўзбекистонлик экспертларнинг 
салоҳиятини оширишга алоҳида эътибор 
қаратилди. Шу маънода, ЖСТнинг кўмаги 
билан Ўзбекистонда Савдо сиёсати бўйича 
компетенция марказини ташкил этиш таклиф 
этилди.

Давлатимиз раҳбари ЖСТ бош директори-
га давра суҳбатида иштирок этгани ва Ўзбе-
кистоннинг етакчи университетлари талаба-
лари билан учрашгани учун миннатдорлик 
билдириб, унга Жаҳон иқтисодиёти ва дип-
ломатия университетининг фахрий доктори 
унвони берилгани билан табриклади.

Учрашув якунида Нгози Оконжо-Ивеала 
Ўзбекистоннинг ташкилотга аъзо бўлиш йў-
лидаги саъй-ҳаракатларини қўллаб-қувватла-
шини билдирди.

ЎзА

Ўзбекистон Республикаси Президенти Шавкат Мирзиёев 5 июнь куни Жаҳон савдо 
ташкилоти (ЖСТ) бош директори доктор Нгози Оконжо-Ивеалани қабул қилди.

Давлатимиз раҳбари муборак Ҳаж зиёратига тайёр-
гарлик жараёнлари, юртдошларимиз учун яратилган 
шароитлар, уларнинг саломатлиги ва кайфияти ҳақида 
сўради.

Шайх Нуриддин Холиқназар Шавкат Мирзиёевга, авва-
ло, муборак жойларда ибодат файзи билан юрган ҳожила-
римизнинг саломи ва дуоларини етказди.

Бу йил ҳам Ҳаж тадбирлари юқори савияда, тартибли 
ташкил этилгани таъкидланди. Ҳудудлардаги Ҳаж мар-
казлари орқали ишлар уюшқоқлик билан олиб борилди. 
Вазирлар Маҳкамаси бошчилигида Дин ишлари бўйича 
қўмита, Ташқи ишлар вазирлиги, Транспорт вазирлиги, 

Соғлиқни сақлаш вазирлиги ва бошқа тузилмалар ҳамкор-
лигида зиёратчилар учун барча шароит яратилди.

Айни пайтда қарийб 12 минг нафар юртдошимиз Саудия 
Арабистонида бўлиб турибди. Жами 15 минг 130 нафар 
фуқаро Ҳаж ибодатига муяссар бўлади. Уларга 300 нафар 
гуруҳ раҳбари, 50 нафар олий тоифали шифокор, ошпазлар, 
таржимонлар ва бошқа кўмакчилар ҳамроҳлик қилади.

Бу каби эътибор ва шароитларни арабистонлик мутасад-
дилар ҳам юқори баҳолаб, Ўзбекистон Президентига ҳур-
мат ва дуоларини изҳор этмоқдалар.

Бу йилдан бошлаб бир янгилик — Саудия Арабисто-
нида бўлиб турган диний соҳа ходимлари ҳамда қори 

 зиёратчилар томонидан Қуръони каримни хатм қилиш 
йўлга қўйилди. Ҳозиргача 1 минг 515 та хатм ўқилиб, 
юртимизга тинчлик, халқимизга фаровонлик тилаб дуо-
лар қилинган.

Давлат раҳбари юртдошларимиз муқаддас Ҳаж ибода-
тини мукаммал адо этиб, соғ-омон келишларини тилади. 
Ўзбекистонга қайтгач, ҳожилар жамиятимиздаги меҳр-оқи-
бат муҳитини мустаҳкамлаш, жаҳолатга қарши маърифат 
билан курашиш, ёшлар тарбияси ва оилалар тотувлигида 
ибрат бўлишларига умид билдирди.

Суҳбат самимий ва кўтаринки руҳда ўтди.
ЎзА

²АЖ ТАДБИРЛАРИ Ю¯ОРИ САВИЯДА ТАШКИЛ ЭТИЛГАНИ ТАЪКИДЛАНДИ
Ўзбекистон Республикаси Президенти Шавкат Мирзиёев Мусулмонлар идораси 

раиси, муфтий шайх Нуриддин Холиқназар билан телефон орқали мулоқот қилди.

Маънавий юксалиш

ЎЗБЕК КИНОСИНИНГ
нурли й´ли

(Иккинчи мақола)

“Тирик тарих” — давлатчилигимизнинг уч минг йиллик 
буюк тарихидан сўзлагувчи муҳташам лойиҳа

Президентимиз шу йил  
16 май куни Ўзбекистон 
кино санъати музейи билан 
танишгач, киносаройнинг 
иккинчи қаватида 
жойлашган илмий-
маърифий анжуманлар 
залида бир гуруҳ 
киноижодкорлар билан 
учрашиб, суҳбатлашди.  
Шу ерда ўз ташаббуси 
маҳсули бўлган “Тирик 
тарих” деб номланган  
50 та янги кинолойиҳани 
қамраган дастур тақдимоти 
ўтказилди. 15-20 дақиқага 
режалаштирилган учрашув 
ва тақдимот чамаси икки 
соат давом этди. Назаримда, 
бу тасодифий эмас эди.

Ўзбекистон Президенти Шавкат Мирзиёев 
Туркия Президенти Режеп Таййип Эрдоғаннинг таклифига 

биноан расмий ташриф билан ушбу мамлакатга келди. 
Ташриф доирасида 6 июнь куни Анқара шаҳрида олий 
даражадаги Стратегик ҳамкорлик кенгашининг учинчи 

йиғилиши бўлиб ўтади. 

Элчи Олган Бекар: 

“ТУРКИЯ ВА ЎЗБЕКИСТОН 
ЎРТАСИДАГИ ҲАМКОРЛИКНИ 
МУСТАҲКАМЛАШ БОРАСИДА 

ЯНГИ ИМКОНИЯТЛАР 
ИШГА СОЛИНАДИ”

КИНЕМАТОГРАФИЯ СО²АСИНИ  
ЯНАДА РИВОЖЛАНТИРИШ  

²АМДА МАМЛАКАТИМИЗ ТАРИХИГА 
БАFИШЛАНГАН ФИЛЬМЛАР  

ТУРКУМИНИ ЯРАТИШГА ДОИР 
ЧОРА-ТАДБИРЛАР ТªFРИСИДА

Ўзбекистон Республикаси Президентининг
Қ А Р О Р И 

Кинематография соҳасини янги босқичга кў-
тариш, миллий давлатчилигимизнинг уч минг 
йилдан зиёд тарихини, буюк аждодларимизнинг 
илмий, маданий ва маънавий меросини акс этти-
рувчи фильмлар туркумини ишлаб чиқаришни 
қўллаб-қувватлаш мақсадида:

1. Маданият вазирлиги, Фанлар академияси, 
Кинематография агентлиги, Ўзбекистон Ёзувчи-
лар уюшмаси, Республика Маънавият ва маърифат 
маркази, Миллий кинематографияни ривожланти-
риш маркази, Ўзбекистон киноарбоблари ижодий 
уюшмаси ҳамда илмий-ижодий жамоатчиликнинг 
таклифлари асосида 2024-2027 йилларга мўлжал-
ланган “Тирик тарих” фильмлар туркумини 
яратиш дастури (кейинги ўринларда — “Тирик 
тарих” дастури) 1-иловага мувофиқ тасдиқлансин.

Ушбу дастур орқали қуйидаги вазифаларни 
амалга ошириш белгилансин:

халқимизнинг қадимий тарихи ва бой мада-
нияти, азалий қадрият ва анъаналари, эзгу орзу-
интилишларини чуқур илмий асосларга таяниб, 
тўлақонли акс эттириш;

Ватан озодлиги ва равнақи йўлида кураш олиб 
борган буюк саркарда ва давлат арбобларининг 

мураккаб ҳаёти ва давлатчилик фаолиятини холис 
ва ҳаққоний кўрсатиб бериш;

тарихимизда ёрқин из қолдирган ижтимоий-
сиёсий жараёнлар, аллома ва мутафаккирлар, 
шоир ва адиблар, маърифатпарвар жадид бобола-
римиз, атоқли санъаткорларнинг илмий-ижодий 
мероси, уларнинг умумбашарий тамаддун риво-
жига қўшган муносиб ҳиссасини юксак ғоявий-
бадиий савияда намойиш этиш.
2. Қуйидагилар:
а) Кинематографияни ривожлантириш ва 

қўллаб-қувватлаш бўйича миллий комиссия 
(кейинги ўринларда — Миллий комиссия) тузил-
син ҳамда унинг таркиби 2-иловага мувофиқ тас-
диқлансин.

Миллий комиссиянинг асосий вазифалари 
этиб қуйидагилар белгилансин:

“Тирик тарих” дастури доирасида ҳамда давлат 
буюртмаси асосида яратиладиган фильмларни мо-
лиялаштириш манбаларини белгилаш ва фильм-
ларни ишлаб чиқариш учун қўшимча маблағларни 
жалб қилиш;

Пойтахтнинг “Эсонбуға” аэропор-
тида давлатимиз раҳбарини Туркия 
вице-президенти Жавдат Йилмаз ва 
бошқа расмий шахслар кутиб олди. 
Олий мартабали меҳмонлар шарафига 
фахрий қоровул саф тортди.

6 июнь куни икки мамлакат етак-
чилари раислигида олий даражадаги 
 Стратегик ҳамкорлик кенгашининг 
учинчи йиғилиши бўлиб ўтади.

Музокаралар доирасида Ўзбекис-
тон — Туркия кенг қамровли стратегик 

шериклик муносабатларини ривож-
лантириш, сиёсий, савдо-иқтисодий, 
инвестиция, транспорт-коммуникация, 
таълим ва маданий-гуманитар соҳалар-
да ҳамкорликни кенгайтириш масала-
лари атрофлича муҳокама қилинади.

Ташриф дастурига мувофиқ, илк 
бор икки мамлакат етакчи корхонала-
ри ва компаниялари раҳбарлари билан 
қўшма учрашув ўтказилиши ҳам режа-
лаштирилган.

ЎзА 

ªЗБЕКИСТОН ПРЕЗИДЕНТИ 
АН¯АРАГА КЕЛДИ

Ўзбекистон Республикаси 
Президенти Шавкат Мирзиёев 

рафиқаси билан бирга Туркияга 
расмий ташриф билан келди.

Мамлакатларимиз ўртасидаги қўшма савдо-иқтисодий ҳамкорлик бўйича Ҳукуматлараро комиссия 
савдо-иқтисодий алоқалар нуқтаи назаридан муҳим аҳамиятга эга. Бу механизм ишбилармон доира 

вакиллари ва Савдо-саноат палаталари ўртасидаги ҳамкорликни жадаллаштиришга хизмат қиляпти. 2 СИЁСАТ

Ўзбекистон — Туркия саммити арафасида 
Туркиянинг мамлакатимиздаги Фавқулодда ва 
Мухтор элчиси Олган Бекар “Дунё” ахборот 
агентлиги мухбири саволларига жавоб берди.

— Жаноб элчи, кейинги йилларда Ўзбе-
кистон — Туркия ўртасидаги муносабатлар 
изчил ривожланиб, янги мазмун билан бо-
йиб бормоқда. Суҳбатимизни Ўзбекистон — 
Туркия алоқаларининг бугунги ҳолати ва 
истиқболлари ҳақидаги фикрингиз билан 
бошласак.

— Сўнгги етти йилда Туркия билан Ўз-
бекистон ўртасидаги алоқаларда янги давр 
бошланди ва ушбу ҳамкорлик кундан кун жа-
дал суръатларда ривож топмоқда. Бу жараён-
да икки давлат раҳбарларининг ўзаро ишонч, 
ҳурмат ва дўстликка асосланган муносабат-
лари муҳим аҳамият касб этмоқда. 

Ўзбекистон Президентининг 2017 йилда 
мамлакатимизга ташрифи чоғида муносабат-
ларимиз стратегик шериклик даражасига кў-
тарилди. 2018 йилда Туркия Президентининг 
Ўзбекистонга ташрифи чоғида эса Стратегик 
ҳамкорлик кенгаши ташкил этилди. Ушбу омил-
лар ўзаро муносабатларимизни институцио-
наллаштиришда муҳим аҳамият касб этмоқда. 
Олий даражадаги мунтазам учрашув ва муло-
қотлар икки мамлакат вазирлик ва идоралари 
ўртасидаги ҳамкорликни ошириш баробарида 
барча соҳаларда ўзаро алоқаларни янги босқич-
га олиб чиқишга хизмат қилаётир.

Ўзбекистон ва Туркия ўртасида Стратегик 
режалаштириш гуруҳи, Савдо-иқтисодий ҳам-
корлик бўйича Ҳукуматлараро комиссияси, 
Туризм қўшма комиссияси ва бошқа мунтазам 
маслаҳатлашув ва ҳамкорлик механизмлари 
мавжуд. Мазкур платформалар ўзаро алоқалар-
нинг янги ўсиш нуқталарини аниқлаш ва қўшма 
лойиҳаларни ишлаб чиқишда фаоллик кўрсат-
моқда.

Қайд этиш керакки, бугун Туркия ва Ўз-
бекистон ўртасида дўстлик ва қардошликка 
асосланган муносабатлар модели яратилган. 
Иқтисодиёт ва савдо, транспорт, энергетика, 
соғлиқни сақлаш, маданият, таълим ва мудо-
фаа саноати каби соҳаларда икки томонлама 
ҳамкорлигимиз тобора ортиб бормоқда. Туркия 
янги Ўзбекистоннинг Учинчи Ренессанс исло-
ҳотлар ташаббусини тўлиқ қўллаб-қувватлайди. 
Шунингдек, турк компаниялари ўз билим ва 
тажрибасини ўзбек шериклари билан ўртоқла-

шишга ҳамда Ўзбекистон  инфратузилмасини 
ривожлантиришга ҳисса қўшишга тайёр.

37 миллион аҳолига эга Ўзбекистон Мар-
казий Осиёда тинчлик ва барқарорликни ва 
минтақавий интеграцияни таъминлашда муҳим 
роль ўйнайди. Туркия ҳам ўзининг икки томон-
лама алоқалари орқали ҳамда Туркий давлатлар 
ташкилоти (ТДТ) доирасида Ўзбекистондаги 
ислоҳотларни қўллаб-қувватламоқда. Биз мин-
тақа давлатлари ўртасидаги ҳамкорлик ва ўзаро 
боғлиқликнинг янада мустаҳкамланишига ишо-
намиз. Шунингдек, Туркия Ўзбекистон ва Мар-
казий Осиёнинг фаровонлиги, ривожланиши 
ва барқарорлигини қўллаб-қувватлашда давом 
этади.

— Ташриф давомида Анқара шаҳри-
да икки давлат раҳбарлари раислигида 
 Стратегик ҳамкорлик кенгашининг учинчи 
йиғилиши ўтказилади. Йиғилиш кун тартиби 
ва кутилаётган натижалар ҳақидаги фикрла-
рингиз билан ўртоқлашсангиз.

— Дарҳақиқат, бу йиғилишда Ўзбекистон ва 
Туркия алоқаларини янада ривожлантиришнинг 
муҳим йўналишлари муҳокама қилинади. Ўзбе-
кистон ва Туркия ўртасидаги Стратегик ҳамкор-
лик кенгашининг 2020 ва 2022 йилларда олий 
даражадаги иккита йиғилиши бўлиб ўтган.

Бу галги Анқара саммитига тайёргарлик 
доирасида 2023 йил 26-27 сентябрь кунлари 
ташқи ишлар вазирлари даражасидаги қўшма 
Стратегик режалаштириш гуруҳи йиғилиши 

ўтказилди. Шунингдек, 2023 йил 26 декабрда 
қўшма савдо-иқтисодий ҳамкорлик бўйича Ҳу-
куматлараро комиссиянинг 7-йиғилиши ва 2024 
йил 14-16 январь кунлари эса Мудофаа саноати 
ҳамкорлиги кенгашининг иккинчи йиғилиши 
бўлиб ўтди.

Йиғилишда савдо-иқтисодий, энерге-
тика, транспорт, фан, технология, таълим, 
қишлоқ хўжалиги каби турли соҳаларда икки 
томонлама ҳамкорликни янада ривожланти-
риш бўйича истиқболдаги вазифалар белгилаб 
олинади. Туризм, соғлиқни сақлаш ва маданий 
алоқаларга ҳам алоҳида эътибор қаратилади.

Саммит олдидан Ўзбекистон — Туркия биз-
нес-форуми бўлиб ўтди. 6 июнь куни эса икки 
давлат раҳбарлари иштирокида ишбилармон 
доира вакиллари билан давра суҳбати ташкил 
этилади. Бир сўз билан айтганда, ҳар икки дав-
лат раҳбарлари томонидан белгиланган умумий 
мақсад доирасида 2023 йилда 3 миллиард АҚШ 
долларидан зиёдни ташкил этган ўзаро савдо 
ҳажмини 5 миллиард долларга етказиш учун 
аниқ қадамлар белгилаб олинади. 

Йиғилиш доирасида икки давлат раҳбар-
ларининг муносабатларида эришилган юксак 
даражани акс эттирувчи Қўшма декларацияни 
имзолаш ҳам режалаштирилган. Бундан таш-
қари, алоқа, кадастр, касб-ҳунар таълими, бож-
хона, космик фанлар, биродарлашган шаҳарлар 
ва стандартлаштириш каби соҳаларда кўплаб 
шартномалар имзоланиши кўзда тутилган. Энг 
муҳими, мақсадимиз битта, у ҳам бўлса, муно-
сабатларимизни янада мустаҳкамлашдир. Ўз-
бекистон томонининг, Президентларнинг ҳам 
фикри шундай. Модомики, мақсад — бир, ният 
— муштарак экан, биз, масъуллар учун ишлаш 
бағоят осон кечади. Аминманки, давлатларимиз 
раҳбарлари намойиш этган ирода доирасида 
муносабатларимиз келгуси йилларда бундан-да 
юқори даражаларга кўтарилади.

Шунингдек, музокаралар давомида томон-
лар халқаро сиёсатнинг долзарб масалалари 
юзасидан ҳам фикр алмашадилар.

— Ўзбекистон — Туркия муносабатла-
рини иқтисодий дипломатиясиз тасаввур 
қилиш қийин. Бу борада мамлакатларимиз 
ўртасидаги вазият қандай ва бугунги гло-
баллашув даврида қайси соҳаларга кўпроқ 
 эътибор қаратиш керак деб ўйлайсиз?

— Юқорида айтиб ўтганимдек, икки то-
монлама сиёсий муносабатларимиз мукаммал 
даражада давом этиб келмоқда. Уларни қўл-
лаб-қувватлаш учун савдо ҳамкорлигимиз-

нинг аҳамияти катта. Алоқаларимизнинг 
моҳиятига қарайдиган бўлсак, савдо ришта-
лари олдинги ўринларга чиққанини пайқаш 
мумкин. Туркиянинг Ўзбекистон ташқи сав-
доси ҳажмидаги улуши 2017-2023 йилларда 
16 фоизга ошди. Мақсадимиз ўзаро импорт 
ва экспортни диверсификация қилиш ва оши-
риш ҳамда қўшма лойиҳаларни кўпайтириш 
орқали бу кўрсаткични янада яхшилашдир. 
Шу мақсадда янги йўналишларни аниқлаб, 
тегишли чоралар кўришни ўз олдимизга бел-
гилаб олганмиз. 

Мамлакатларимиз ўртасидаги қўшма савдо-
иқтисодий ҳамкорлик бўйича Ҳукуматлараро 
комиссия савдо-иқтисодий алоқалар нуқтаи 
назаридан муҳим аҳамиятга эга. Бу механизм 
ишбилармон доира вакиллари ва Савдо-саноат 
палаталари ўртасидаги ҳамкорликни жадаллаш-
тиришга хизмат қиляпти. Комиссияга Туркия 
вице-президенти Жавдат Йилмаз ва Ўзбекистон 
Бош вазири ўринбосари, иқтисодиёт ва молия 
вазири Жамшид Қўчқоров ҳамраислик қилмоқ-
да. Комиссиянинг 2023 йил 26 декабрда Анқара 
шаҳрида бўлиб ўтган йиғилишида 107 моддадан 
иборат “Ҳаракатлар режаси” тузилди. Мазкур 
дастур ижросини таъминлаш мақсадида икки 
мамлакатнинг тегишли муассаса ва ташкилот-
лари, тадбиркорлари, Савдо-саноат палаталари 
ўртасида яқин алоқалар ўрнатилган. 

Шу ўринда таъкидлаш керакки, Туркия 
Ўзбекистоннинг энергетика ва инфратузилма 
лойиҳалари, шаҳар тизимларини ривожланти-
риш бўйича ўз тажрибаси билан ўртоқлашишга 
тайёр. Ушбу йўналишдаги ҳамкорлигимизни 
тармоқлар асосида ривожлантиришни мақсад 
қилганмиз. Жорий йилда Ўзбекистон ишбилар-
мон доира вакиллари мамлакатимизнинг кўп-
лаб ҳудудларида бўлди. Сафар давомида бўлиб 
ўтган учрашув ва музокараларда мебелсозлик, 
шиша, тилла ва заргарлик буюмлари, чарм ва 
тиббиёт соҳаларида қўшма лойиҳаларни амалга 
ошириш ҳамда тажриба алмашиш бўйича “йўл 
хариталари” белгилаб олинди.

Биз, шунингдек, Ўзбекистон билан савдо-иқ-
тисодий ҳамкорлигимизни минтақавий доирада 
ҳам ривожлантиришга ҳаракат қил япмиз. Бир-
галикда минтақада йирик қўшма лойиҳаларни 
амалга оширишимиз учун катта салоҳият мав-
жуд. Шу нуқтаи назардан, 2023 йил 16 мартда 
Анқарада имзоланган Туркий инвестиция жам-
ғармаси тўғрисидаги Битим Ўзбекистон томо-
нидан 2023 йил 1 ноябрда маъқулланганидан 
мамнунмиз. Туркий инвестиция жамғармаси 

доирасида ҳам икки томонлама ҳамкорлигимиз-
ни ривожлантиришдан манфаатдормиз.

— Дипломатик фаолиятингиз давомида 
мамлакатимизнинг кўплаб ҳудудларида бў-
ласиз. Умуман, жойлардаги инвестициявий 
муҳит, айниқса, хорижий ишбилармонлар 
учун яратилган шароитлар ҳақидаги фикр-
ларингиз биз учун қизиқ.

— Ўзбекистоннинг ҳар бир вилояти кенг 
имконият ва салоҳиятга эга. Бу ҳақда жуда кўп 
ижобий фикрлар айтишим мумкин. Ўзим Фар-
ғона водийси, Бухоро, Самарқанд, Хива, Нукус 
шаҳарларига тез-тез бориб тураман. Биз нафа-
қат Тошкентдаги, балки Ўзбекистоннинг кўплаб 
шаҳарларида фаолият олиб бораётган Туркия 
ташкилотлари, ишбилармон доира вакиллари, 
ҳатто ўзбек биродарларимиз билан тез-тез уч-
рашиб, тадбиркорлик имкониятларини баҳолай-
миз.

Маълумки, Самарқанд шаҳрида Туркия Бош 
консулхонаси фаолият юритмоқда. Ўзбекистон-
да ишлаётган турк компаниялари Тошкентдан 
бошқа шаҳарларга ҳам инвестиция киритмоқда. 
Биз инвестицияларнинг бутун мамлакат бўйлаб 
жойлашувини қўллаб-қувватлаймиз.

Бугунги кунда Туркия ва Ўзбекистон ўрта-
сида ҳафтада 90 га яқин ўзаро рейслар йўлга 
қўйилган. Рейслар Тошкент, Самарқанд, Бухо-
ро, Хива, Фарғона шаҳарларига амалга оширил-
моқда. Мана, яқинда Нукус шаҳри ҳам булар 
қаторига қўшилди. Бу нимадан далолат беради? 
Рейслар сони нақадар кўп бўлса, мулоқот шу 
қадар ортади. Бунга мос равишда савдо-иқтисо-
дий, инвестициявий муносабатлар ўсади. 

Жойларга саёҳат қилсангиз, у ерда бизнес 
қилаётган турк тадбиркорларини кўп учрати-
шингиз мумкин. Ўзбекистон Президенти ҳудуд-
ларга сафар қилганида жойлардаги турк тадбир-
корлари билан ҳам учрашади, биз бундан жуда 
хурсанд бўламиз. Бу йўналишда тўхтаб қолмай-
миз, олдимизда ҳали кўп ишлар бор. Муҳими, 
умумий ирода ва хоҳиш мавжуд. 

— Ўзбекистоннинг халқаро ташаббусла-
ри, ички ислоҳотлари ва ўзгаришлар ҳақида 
нима дея оласиз?

— Янги Ўзбекистон номи билан Учинчи 
Ренессансни амалга ошириш чораларини жуда 
муҳим ва қадрли деб биламиз. Ушбу ислоҳотлар 
сиёсатини Туркия тўлиқ қўллаб-қувватлайди. 
Керак вақтда ўз тажрибаларимиз билан ўртоқ-
лашяпмиз. Ўзбекистонлик дўстларимиз учун 
мутахассислар, консультантлар юборяпмиз. Ўз-
бекистон нафақат ўзини такомиллаштираётган 

давлат, балки ўз минтақасида тинчлик маконига 
ҳам айланди. 2017 йилдан кейинги даврни ку-
затсак, давлат қўшни мамлакатлар билан икки 
томонлама алоқаларини ривожлантираётганига, 
мавжуд масалаларга биргаликда ечим топиб, 
ўзаро иқтисодий манфаатга таянувчи ҳамкорлик 
ўрнатаётганига гувоҳ бўламиз. 

Натижада эса Туркий давлатлар ташки-
лоти ва Марказий Осиё етакчилари форуми 
жуда фаоллашиб бормоқда. Буларнинг барчаси 
Марказий Осиёнинг қалби — Ўзбекистон таш-
лаётган одимлар орқали эканини бемалол айта 
оламиз. Яна бир бор таъкидлайман, биз янги 
Ўзбекистоннинг ислоҳотлар сиёсатини қўллаб-
қувватлаймиз. Ҳам минтақавий, ҳам халқаро 
миқёсда ҳамкорлигимизни, бирдамлигимизни 
янада мустаҳкамлаймиз.

— Ўзбекистон ва Туркия ўртасидаги ма-
даний-гуманитар алоқаларнинг ривожи ҳа-
қида ҳам тўхталсангиз...

— Турклар ва ўзбеклар дўст ва қардош халқ-
лар сифатида тарихий муштарак қадриятларга 
эга. Биз икки давлат фуқароларини ягона халқ 
деб биламиз. Бугун Туркияда одамлардан сўра-
сангиз, улар Ўзбекистон фуқароларини “ўзбек 
биродарларим” деб атайди. Бундай яқинликни 
икки давлат ўртасидаги ўзаро сайёҳлик алма-
шинувлари ҳам тасдиқлайди. Туркия ва Ўзбе-
кистон фуқаролари мамлакатларимиз бўйлаб 
визасиз саёҳат қилиши мумкин. 2023 йилда 
Туркияга 470 мингдан ортиқ ўзбекистонлик 
сайёҳ борган. Туркия фуқаролари Самарқанд, 
Бухоро ва Хива, шунингдек, Тошкент шаҳарла-
рини кўришга кўпроқ қизиқиш билдирмоқда. 

Туркия стипендиялари дастури доирасида 
кўплаб ўзбекистонлик талабалар мамлакатимиз 
олий ўқув юртларида таълим олмоқда. Бундан 
ташқари, икки давлатда ҳам кўплаб ўзбеклар ва 
турклар истиқомат қилади. Яқинда Бурса Улу-
дағ университети қошидаги Ўзбек тили ва ма-
данияти маркази ишга тушди.

Маданий-гуманитар соҳалардаги бундай 
ўзгаришларнинг барчаси қардошлик риштала-
ри, тил ва маданиятимиз муштараклигининг 
табиий натижасидир. Шу билан бирга, умумий 
қадриятларимизни ҳисобга олган ҳолда, мада-
ний-гуманитар жабҳадаги ҳамкорлигимизни 
янада ривожлантириш, халқларимиз ўртасидаги 
ўзаро боғлиқликни мустаҳкамлаш йўлида янги 
имкониятларни ишга солиш муҳим вазифамиз 
бўлиб қолади.

 “Дунё” АА

киноиндустрияни иқтисодиётнинг алоҳида 
тармоғи сифатида ривожлантириш, жумладан, 
имтиёз ва преференцияларга эга махсус кино 
ҳудудлари ташкил этиш, замонавий моддий-
техник базага эга инфратузилмани яратиш ҳам-
да кинопрокат тизимини ривожлантириш чора-
ларини кўриш;

фильмлар ишлаб чиқаришда давлат орган-
лари ва ташкилотлари фаолиятини мувофиқ-
лаштириш, алоҳида масалалар бўйича ишчи 
гуруҳлар тузиш, муҳофаза қилинадиган ҳудуд 
ва объектларда суратга олиш, махсус ва ҳарбий 
техникаларни жалб қилиш ҳамда бошқа ташки-
лий масалаларни ҳал этиш;

миллий фильмларни хорижий кинобозор ва 
кинофестивалларда кенг тарғиб қилиш, фильм-
ларни ишлаб чиқаришга маҳаллий ва хорижий 
ҳамкорлар, нодавлат ташкилотлар ҳамда ҳомий-
ларни жалб қилиш;

миллий кинематография соҳаси ижодкорла-
ри, мутахассислари ва соҳа вакилларини рағ-
батлантириш, ижтимоий муҳофаза қилиш ва 
қўллаб-қувватлаш, халқаро кинофестиваллар 
ғолибларини тақдирлаш тизимини йўлга қўйиш;

Кинематография агентлиги қошида ташкил 
этиладиган, “Тирик тарих” туркумидаги фильм-
ларнинг бюджетини кўриб чиқиш ва эксперт 
хулосасини бериш фаолияти билан шуғулланув-
чи, кино соҳаси бўйича иқтисодчи ва молиячи 
мутахассислардан иборат Экспертлар гуруҳи-
нинг таркиби ва хулосаларини тасдиқлаш;

“Тирик тарих” дастури ижроси билан боғлиқ 
жорий ишларнинг масъул вазирлик ва идоралар, 
маҳаллий ҳокимликлар ва бошқа ташкилотлар 
томонидан бажарилишини мувофиқлаштириш 
ва назорат қилиш мақсадида Кузатув гуруҳи ту-
зиш. Кузатув гуруҳи ҳисоботлари ва таҳлилий 
маълумотлари ҳар ой якунлари бўйича Миллий 
комиссия раисига ва навбатдаги йиғилишларга 
киритиб борилишини таъминлаш.

б) Фильмларнинг ғоявий-бадиий савия-
сини оширишга кўмаклашувчи миллий кен-
гаш (кейинги ўринларда — Миллий кенгаш) ту-
зилсин ҳамда унинг таркиби 3-иловага мувофиқ 
тасдиқлансин.

Миллий кенгашнинг асосий вазифалари 
этиб қуйидагилар белгилансин:

кино санъатини жамиятнинг ижтимоий, ма-
даний-маърифий ҳаётида, жумладан, ёшларни 
ватанпарварлик руҳида тарбиялашда муҳим 
 стратегик восита сифатида шакллантириш;

“Тирик тарих” дастури доирасида яратила-
диган фильмларнинг ғоявий ва бадиий мазму-
ни, адабий ва режиссёрлик сценарийларининг 
юксак савияда бўлишини таъминлаш чоралари-
ни кўриш, шунингдек, ижодий гуруҳларга нис-
батан аниқ вазифа ва талаблар белгилаш ҳамда 
тайёрланган кинолойиҳаларни кўриб чиқиб ба-
ҳолаш;

давлат буюртмаси асосида ишлаб чиқарила-
диган киномаҳсулотларни мувофиқлаштириш, 
уларни яратиш учун устувор мавзулар ва жанр-
лар бўйича квоталарни белгилаш, шунингдек, 
Миллий комиссияга ишлаб чиқариши бошлан-
ган кинолойиҳаларнинг ҳажмини ошириш (қис-
қартириш) ёки вақтинча тўхтатиб туриш бўйича 
таклифлар киритиш;

“Тирик тарих” дастуридаги кинолойиҳа-
ларни ишлаб чиқариш учун зарур бўладиган 
тарихий фактлар ва маълумотларни аниқ ва 
ишончли асосда тўплаш ва амалий маслаҳат-
лар бериш мақсадида Ўзбекистондаги Ислом 
цивилизацияси маркази қошида тегишли соҳа 
мутахассисларидан иборат экспертлар илмий 
гуруҳини ташкил этиш. Ушбу гуруҳ томонидан 
тайёрланган таҳлилий материалларни Миллий 
кенгаш йиғилишларида муҳокама қилиб бо-
ришни йўлга қўйиш.

Кинематография агентлиги Миллий комис-
сия ва Миллий кенгашнинг ишчи органи этиб 
белгилансин ҳамда уларга ҳар чорак якуни 
бўйича бажарилган ишлар ва мавжуд муаммо-
ларни таҳлил қилган ҳолда ҳисобот киритиб 
борсин.
3. Шундай тартиб ўрнатилсинки, унга муво-

фиқ “Тирик тарих” дастури доирасида:
фильмларни ишлаб чиқаришда Фанлар ака-

демияси, Ўзбекистондаги Ислом цивилизация-
си маркази, Олий таълим, фан ва инновация-
лар вазирлиги, Ёзувчилар уюшмаси ва бошқа 
илмий-маърифий муассасалар тарихий-илмий 
ва бадиий масалалар бўйича асосий ҳамкорлар 
ҳисобланади;

Миллий кенгаш таклифлари асосида Мил-
лий комиссия томонидан фильмларни ишлаб 
чиқаришнинг аниқ муддатлари кўрсатилган ре-
жаси тасдиқланади;

фильмлар ишлаб чиқариш учун кинолойи-
ҳаларни тайёрлаш бўйича танлов ташкил 
этилади ва энг яхши кинолойиҳалар танлаб 
олинади;

кинолойиҳаларга мувофиқ фильмлар иш-
лаб чиқариш учун тақдимот шаклидаги тан-
ловлар (питчинг) асосида кинокомпаниялар 
аниқланади;

фильмларни ишлаб чиқариш бюджети хори-
жий тажриба асосида бозор конъюнктурасини 
ҳисобга олган ҳолда шакллантирилади;

бадиий ва бадиий-публицистик фильмлар 
замонавий хорижий форматда яратилади ҳамда 
уларнинг намойиши кинотеатрлар ва миллий 
телеканалларда, шунингдек, хорижий тилларга 
дубляж қилиниб, чет эл телеканаллари ва стри-
минг платформаларида ташкил этилади;

фильмларни Ўзбекистонда шаклланган 
дубляж санъати мактаби анъаналарини давом 
эттирган ҳолда хорижий тилларга таржима ва 
дубляж қилиш бўйича танловлар ташкил қили-
нади ҳамда зарур чора-тадбирлар амалга оши-
рилади;

фильмларни ишлаб чиқаришда устувор ра-
вишда “Ўзбекфильм” киноконцерни” ДУКга 
импорт шартномаси асосида етказиб берила-
диган кино ускуналаридан ижара асосида фой-
даланилади, бошқа тадбиркорлик субъектла-
рининг кино ускуналари замонавий ва ижара 
тўлови арзон бўлган ҳоллар бундан мустасно;

“Ўзбекфильм” киноконцерни” ДУК тарки-
бидаги мавжуд суратга олиш павильонлари ва 
улардаги 3D ўлчамдаги экранлардан биринчи 
навбатда “Тирик тарих” дастури доирасидаги 
фильмларни ишлаб чиқаришда фойдаланилади;

фильмларнинг бошланғич материаллари 
учун “Ўзбекистон миллий кинофонди” дав-
лат муассасасида алоҳида маълумотлар базаси 
шакллантирилади ва улар махсус сервер қурил-
маларида сақланиши таъминланади;

фильмларни ишлаб чиқаришга тайёргарлик 
кўриш доирасида республика бўйлаб профес-
сионал ва ҳаваскор кино актёрларининг элек-
трон каталоги шакллантирилади;

республикада фаолият юритаётган кино-
студиялар ва театрларда сақланаётган тарихий 
либослар инвентаризациядан ўтказилади, давр-
ларга мансублигидан келиб чиқиб, уларнинг 
 онлайн электрон каталоги яратилади;

“Тирик тарих” туркумида ишлаб чиқарила-
диган кинолойиҳалар алоҳида белги (логотип) 
асосида яратилади.
4. Кинематография агентлигига маҳаллий 

ва хорижий кинокомпаниялар билан ҳамкорлик 
(co-production) асосида “Тирик тарих” дастури 
доирасидаги фильмларни яратишга рухсат бе-
рилсин ҳамда ушбу ҳамкорликда фильмларни 
шартнома асосида ишлаб чиқариш ва тарғи-
ботини амалга ошириш учун қўшимча маблағ-
ларни йўналтиришга қаратилган зарур чоралар 
кўрилсин.
5. Белгилансинки:
давлат буюртмаси асосида киномаҳсулотлар-

ни ишлаб чиқаришга уларнинг бадиий концеп-
цияси ҳамда молиялаштириш ҳажми ва манба-
лари Миллий комиссия ва Миллий кенгашнинг 
ижобий хулосалари асосида рухсат берилади;

Қорақалпоғистон Республикаси Вазирлар 
Кенгаши, вилоятлар ва Тошкент шаҳар ҳоким-
ликлари, вазирлик ва идоралар, давлат улуши 
мавжуд хўжалик бирлашмаларига бюджетдан 
ташқари маблағлар ва қонунчилик ҳужжатлари 
билан тақиқланмаган бошқа манбалар ҳисоби-
дан тегишли соҳаларга оид фильмлар ишлаб 
чиқаришга маблағларни йўналтиришга рухсат 
этилади.
6. Мамлакатда кинотеатрлар тармоғини ри-

вожлантириш мақсадида республиканинг ҳар 
бир туманида (шаҳрида) кинотеатрлар барпо 
этиш, таркибида кинозаллари сони 2 тадан ва 
томошабинлар сиғими 300 кишидан кам бўл-
маган савдо-кўнгилочар комплексларини қу-
риш учун тадбиркорлик субъектларига қишлоқ 
хўжалигига мўлжалланмаган ер майдонлари 

Вазирлар Маҳкамасининг қарори билан давлат-
хусусий шериклик асосида бепул ажратилади.

Вазирлар Маҳкамаси икки ой муддатда 
ушбу тизимни самарали ташкил қилиш бўйича 
тегишли норматив-ҳуқуқий ҳужжат лойиҳасини 
қабул қилсин.

7. Ўзбекистон киноарбоблари ижодий уюш-
маси ва Миллий кинематографияни ривожлан-
тириш марказининг Тошкент шаҳри, Навоий 
шоҳ кўчаси, 15-уйда жойлашган “Киночилар 
уйи”ни “Ўзбекистон Миллий кино санъати 
саройи” деб қайта номлаш ҳақидаги таклифи 
маъқуллансин.

Белгилансинки:
Ўзбекистон Миллий кино санъати саройи 

миллий ва ретро фильмларнинг тарғиботини 
амалга ошириш, киносанъаткорларнинг ижодий 
кечалари, учрашувларини ўтказиш, ёш кино-
чиларнинг маҳоратини ошириш ва “устоз-шо-
гирд” анъаналарини давом эттиришга хизмат 
қиладиган ижодий маскан сифатида фаолият 
юритади;

вазирлик ва идоралар, олий таълим муасса-
салари ҳар чоракда камида бир маротаба Ўзбе-
кистон Миллий кино санъати саройида маданий 
тадбирлар, ижодий учрашувлар, экскурсиялар 
ташкил қилади ҳамда фильмлар намойишлари-
га шартнома асосида жалб қилинади.
8. Миллий комиссия (А.Арипов):
уч ой муддатда илғор хорижий тажриба 

асосида миллий кинематографияни янада ри-
вожлантириш, инвестиция маблағларини жалб 
қилиш тизимини такомиллаштириш ва соҳада 
бошқарувнинг замонавий усулларини жорий 
этиш бўйича таклифларни киритсин;

2025 йил 1 июнга қадар “Ўзбекфильм” кино-
концерни” ДУКни замонавий кино қурилмала-
ри, технологик тизимлар ва мультимедиа маҳсу-
лотлари билан жиҳозлаш ишларини якунласин.
9. 2025 йил 1 январдан бошлаб Кинемато-

графия агентлигининг иқтисодий ва ижодий 
жиҳатдан фаолият мустақиллигини таъминлаш 
мақсадида унга ажратиладиган бюджет маблағ-
ларини алоҳида харажатлар иқтисодий тасни-
фининг бир сатрида ўтказиб бериш амалиёти 
жорий этилсин.

Бунда Кинематография агентлигининг 
марказий аппаратини сақлаш билан боғлиқ 
харажатлар тақсимоти ҳамда ойлик иш ҳақи 
миқдорлари, ходимларни рағбатлантириш тў-
ловлари Кинематография агентлиги тақдим-
номасига кўра Миллий комиссия томонидан 
белгиланади.
10. Маданият вазирлиги уч ой муддатда 

олий таълим муассасаси шаклидаги Ўзбекистон 
халқаро кинематография академияси (кейинги 
ўринларда — Киноакадемия)ни ташкил қилиш 
ҳамда 2024/2025 ўқув йилидан бошлаб унинг 
фаолиятини йўлга қўйишни назарда тутувчи 
норматив-ҳуқуқий ҳужжат лойиҳасини Вазир-
лар Маҳкамасига киритсин.

11. Киноакадемия Тошкент шаҳри, Чилонзор 
кўчаси, 1-уйда жойлашган “Ўзбекфильм” кино-
концерни” ДУК ҳудудидаги бинога (собиқ Тас-
мани қайта ишлаш цехи) оператив бошқариш 
ҳуқуқи асосида жойлаштирилсин.
12. Ўзбекистон миллий кинематографияни 

ривожлантириш маркази қошида кинемато-
графия соҳаси учун ўрта махсус мутахас-
сисларни тайёрлаш ва қайта тайёрлаш 
мактаби (кейинги ўринларда — киномактаб) 
ташкил қилинсин. Бунда:

тарихий-жанговар (блокбастер) фильмларни 
яратиш бўйича маҳаллий ва хорижий мутахас-
сисларни кенг жалб қилган ҳолда алоҳида гу-
руҳлар ва курслар (каскадёрлар, пиротехниклар, 
гримчилар, тарихий либос ва чироқ усталари 
ҳамда бошқаларни тайёрлаш) фаолияти йўлга 
қўйилади;

киномактабда кинематография соҳаси учун 
ўрта махсус мутахассислар тайёрлашга мўл-
жалланган ўқув курслари, семинар тренинглар, 
маҳорат дарслари ташкил этилади;

киномактабда таҳсил олган ушбу касб эга-
лари (ёрдамчи режиссёрлар, операторлар, рас-
сомлар, чироқчилар ва бошқалар) биринчи нав-
батда “Тирик тарих” дастуридаги фильмларни 
ишлаб чиқаришга жалб қилинади.

Киномактаб Тошкент шаҳри, Чилонзор кў-
часи, 1-уйда жойлашган “Ўзбекфильм” кино-
концерни” ДУК ҳудудидаги 2 қаватли бинога 
(собиқ Чилонзор тумани Йўл ҳаракати хавфсиз-
лиги бўлими) оператив бошқариш ҳуқуқи асо-
сида жойлаштирилсин.
13. Ўзбекистон Республикаси Вазирлар 

Маҳкамаси 2024 йил якунига қадар Киноа-
кадемия ва киномактаб биноларини капитал 
таъмирлаш, реконструкция қилиш ва жи-
ҳозлаш ишларини Ўзбекистон Республика-
си Президентининг 2022 йил 28 декабрдаги 
“Ўзбекистон Республикасининг 2023-2025 
йилларга мўлжалланган инвестиция дасту-
рини амалга ошириш чора-тадбирлари тўғри-
сида”ги ПҚ–459-сон қарорида 2024 йил учун 
белгиланган маблағлардан иқтисод қилинган 
қисми ҳисобидан амалга ошириш чораларини 
кўрсин.
14. Маданият вазирлиги Олий таълим, фан 

ва инновациялар вазирлиги билан биргаликда 
бир ой муддатда Ўзбекистон Республикаси Пре-
зидентининг кинематография соҳасида таълим 
тизимини янада такомиллаштириш чора-тад-
бирлари тўғрисидаги тегишли қарори лойиҳа-
сини ишлаб чиқсин ва белгиланган тартибда 
Вазирлар Маҳкамасига киритсин.

15. Республикадаги олий ва ўрта-махсус 
таълим муассасаларида, ўрта мактабларда ки-
нолекторийлар, туман (шаҳар)ларда жойлашган 
маданият марказларида миллий фильмларнинг 
бепул намойишлари ташкил этилсин. Бунда:

маданият марказларида кинозаллар таш-
кил қилинади ҳамда улар Қорақалпоғистон 
Республикаси Вазирлар Кенгаши, вилоятлар 
ва Тошкент шаҳар ҳокимликлари томонидан 
маҳаллий бюджет маблағлари ҳисобидан жи-
ҳозланади;

ушбу намойишлар Миллий кинематогра-
фияни ривожлантириш маркази ҳузуридаги 
ахборот-мультимедиа стриминг платформаси 
(uzbekkino.uz) орқали амалга оширилади.

16. Ўзбекистон Республикаси Президенти-
нинг айрим қарорларига 4-иловага мувофиқ қў-
шимча ва ўзгартиришлар киритилсин.
17. Кинематография агентлиги:
а) Самарқанд, Бухоро, Хоразм ва Тошкент 

вилоятлари ҳокимликлари билан биргаликда 
2024 йил 1 октябрга қадар халқаро тажрибани 
ўрганган ҳолда юртимизда “эркин иқтисодий 
киноҳудудлар” ва “Синема парк” ташкил қи-
лиш бўйича тегишли норматив-ҳуқуқий ҳужжат 
лойиҳасини;

б) икки ой муддатда:
Кинематографияни ривожлантириш ва қўл-

лаб-қувватлаш бўйича миллий комиссия ҳамда 
Фильмларнинг ғоявий-бадиий савиясини оши-
ришга кўмаклашувчи миллий кенгаш тўғриси-
даги низомларни тасдиқлашни назарда тутувчи 
Ҳукумат қарори лойиҳасини;

республика ҳудудларида киноижодкорлар ва 
маънавият тарғиботчилари иштирокида “Кино-
карвон” тадбирларини тизимли ўтказиб бориш 
бўйича Ҳукумат қарори лойиҳасини;

қонунчилик ҳужжатларига ушбу қарордан 
келиб чиқадиган ўзгартириш ва қўшимчалар 
тўғрисида таклифларни Вазирлар Маҳкамасига 
киритсин.
18. Ўзбекистон Миллий телерадиокомпа-

нияси, Ўзбекистон Миллий ахборот агентлиги 
ва бошқа оммавий ахборот воситаларига ушбу 
қарор мазмуни ва ижросини кенг ёритиш тавсия 
этилсин.
19. Ушбу қарорнинг ижросини самарали 

ташкил қилишга масъул этиб маданият вазири 
О.А.Назарбеков ва Кинематография агентлиги 
директори вазифасини бажарувчи Ш.Т.Ризаев 
белгилансин.

Қарор ижросини назорат қилиш  Ўзбекистон 
Республикасининг Бош вазири А.Н.Арипов 
зиммасига юклансин.

Олдимизда фавқулодда жиддий, кўламдор, улкан вазифалар турибди — кино орқали Ўзбекистонни, 
тарихию бугуни, заҳматкаш халқи ва ҳозирги бунёдкор замондошларимизни, илм-маърифат, зиёга 

интилаётган ёшларимизни фильм қаҳрамонларига айлантириб, бетакрор, ўзига хос образини яратишимиз 
ва уларни дунё  эътироф этадиган даражада бадиий мукаммал кўрсата билишимиз зарур.

ДАВР 
НАФАСИ

Маънавий юксалиш

Чунки ўша куни миллий маънавиятимиз 
ва киномиз тараққиётига хизмат қиладиган 
жиддий ғоявий-бадиий ижодий дастур — Ўз-
бек давлатчилигининг уч минг йиллик буюк 
тарихи, шонли ва қайғули кечмиши, улуғ 
сиймолари ҳаёти ва фаолиятига бағишлан-
ган “Тирик тарих” номли миллиардлаб сўм 
маблағ йўналтирилиши талаб этиладиган 
муҳташам кинолойиҳа хусусида сўз бор-
моғи керак эди. Халқнинг ҳар бир тийини 
учун жавобгарлик, уни нимага қандай сарф-
лаш, умуммамлакат манфаати учун қандай 
йўналтириш масаласи Президент учун энг 
бирламчи вазифа ва масъулият. Шунинг учун 
ҳам давлатимиз раҳбари бошқа зарур жорий 
юмушларини бир оз ортга суриб бўлса-да, 
юрт келажагига бевосита дахлдор маънавият 
ва уни кино воситасида ривожлантириш бо-
расидаги машваратга алоҳида эътибор қарат-
ди, вақт ажратди.

Ана энди шу жиддий, ғоят кўламдор ва 
тагдор мақсад қай даражада юзага чиқиб, 
қандай натижага келингани тафсилотлари 
хусусида баъзи мулоҳазалар билдириш фур-
сати келди. Тўғрисини айтсам, бугунги мил-
лий киномизнинг об-ҳавосини белгилашда 
ўрни бор ижодкорлардан Эркин Аъзам, Шуҳ-
рат Маҳмудов, Зулфиқор Мусоқов, Абду-
қаюм Йўлдошев, Жаҳонгир Қосимов, Назар 
Эшонқул, Ёлқин Тўйчиев, Умид Ҳамдамов 
кабиларнинг учрашувда иштирок этишини 
истаган бўлардим. Афсуски, улар аксарияти 
сафарда, суратга олиш жараёнида, соғлиғи-
ни тиклаш билан банд бўлгани учун таклиф 
этилмади.

Қолаверса, ташриф кун тартибида янги 
яратилган “Баҳодир Ялангтўш” фильми кў-
риги ҳам режалаштирилгани учун шу фильм 
ижодкорлари — постановкачи режиссёр Жа-
ҳонгир Аҳмедов, фильм продюсери Зафар 
Йўлдошев, актёрлар Матёқуб Матчонов, 
Беҳзод Муҳаммадкаримов, Тоҳир Саидов, 
Шаҳризода Дўстмуҳамедова таклиф этилган 
эди. Булардан ташқари, Ёдгор Саъдиев, Ҳи-
лол Насимов, Лола Элтоева, Раъно Зокирова, 
Аюб Шаҳобиддинов, Музаффархон Эркинов, 
Раъно Шодиева, Фурқат Усмонов ҳам қатна-
шиб, бугунги кинематография, миллий кино-
мизда юз берган жонланиш, ўзгариш, исло-
ҳотлар, улкан бунёдкорлик ишлари, ҳудудий 
учрашувлар, кинокарвонлар, Тошкент хал-
қаро кинофестивали тиклангани, Президен-
тимиз шу янгиланишларга доимий эътибор 
кўрсатиб тургани, киночиларнинг ижтимоий 
ҳимояси, ўзларининг ижодий жараёнда дои-
мий бандлиги ва бошқалар хусусида гапирди.

Давлатимиз раҳбари йиғилиш тизгинини 
қўлга олиб, барча ижодкорларни суҳбатга 
тортди, бироқ турли андишада журъатсиз 
турганлар ташаббус кўрсатавермагач, улар-
га-да сўз айтиш имкони берилди. Каминани 
ўйлантирган яна икки ҳолат содир бўлди, 
наздимда. Биринчидан, Президентимиз иш-
тирокчи санъаткорларни фильмлари, теле-
видениедаги чиқишлари орқали жуда яхши 
билишини сездим. Иккинчидан, йиғилиш 
раисида уларнинг интеллектуал салоҳияти, 
фикр даражасини билиш истаги бор эди.

Нуктабин режиссёримиз Баҳодир Йўл-
дошев ўзаро суҳбатларимизда “Актёрлар — 
Аллоҳ назар солган одамлар, лекин улар ўз 
сўзи, фикрига эга эмас, бутун умр ўзгалар — 

(Иккинчи мақола)

ЎЗБЕК КИНОСИНИНГ

Шуҳрат РИЗАЕВ,
Ўзбекистонда хизмат кўрсатган 
ёшлар мураббийси, профессор

драматург, сценарийчилар ёзиб берган сўз-
ларни айтиб, тирикчилик қилади. Бироқ ўша 
фикрларни томошабинга ёзғучисидан кўра 
таъсирлироқ етказади”, деган эди. Ҳақиқа-
тан, ҳаяжон босиб, назардаги актёрларимиз 
ҳам, режиссёрларимиз ҳам кўпроқ яқин ўт-
ган замондаги тафсилотларга берилиб, келгу-
сидаги режалари, истиқбол томон йўллаётган 
“Тирик тарих” кинолойиҳасига унча эътибор 
қаратолмади. Ваҳоланки,  Президентимизга, 
аввало, шу борадаги фикр-мулоҳаза ва ама-
лий таклифлар муҳим эди.

Сабаби, бу тадбир халқимизнинг уч 
минг йиллик тарихи, Биринчи, Иккинчи 
Ренессанс, жадидчилик даврларида юз 
берган том маънода бурилиш, интилиш, 
юксалиш ҳодисалари, чор ҳукумати ва 
қизил шўролар ҳукмронлиги истибдоди 
туфайли Туркистон сарҳадининг парчала-
ниб таназзулга учраши, миллат ойдинлари 
бўлган буюк олиму алломалар, дину диё-
нат пешволари, жасур саркарда, йўлбошчи 
аждодларимиз, дунё тамаддунига ўзбек 
халқининг беназир ҳиссаси ҳақида кел-
гусида яратиладиган фильмлар хусусида 
салмоқли, асосли, жўяли мулоҳаза ва так-
лифлар мавриди эди.

Узоққа боришга зарурат йўқ: ўзбек ки-
носининг қарийб юз йиллик кечмишини 
бир хаёлдан ўтказайлик. Миллий респуб-
ликада шакллантирилиб ривожлантирилган 
кинотармоқ, асосан, фақат номиллийликка, 
миллат тафаккурини, тили, динини бузиш-
га, қизиллаштиришга хизмат қилиб келди. 
“Ўзбекфильм” халқ тилида ҳатто “Босмачи 
фильм”, дея истеҳзо билан тилга олинадиган 
бўлди. Ватанпарвар шоиримиз Муҳаммад 
Юсуф “Ўзбекфильм”, чўпчакларинг жонга 
тегди”, деб ҳам ёзди. Ўзбекнинг Иброҳим Ра-
ҳим, Одил Ёқубов, Ўлмас Умарбеков, Фарҳод 
Мусажонов, Омон Мухтор, Шароф Бошбеков 
каби қалби дардли, миллатсуяр адиблари тур-
ли даврларда бу даргоҳда меҳнат қилиб, “Қи-
зил қўрғонни забт этиб бўлмас экан”, дея ар-
мон билан ўтди. Чунки бу “қўрғон”да асосий 
ҳал қилувчи куч коммунистик алвон шиорлар 
билан батамом ўраб ташланган, ўйлаб-фикр-
ласа-да, ёзиб-чизса, сўйласа-да, фақат “катта 
оға”лардан улги оладиган, жамият, оила, ту-
риш-турмуш, фарзанд-зурриёт тарбияси ўл-
чов-мезонини уларнинг умргузаронлик тар-
зига тақлидан белгилаб қуриб, ўз тилидан, 
урф-одат, анъаналаридан орланиб яшаётган, 
исми-шарфига кўрагина миллатдош бўлган 
“киночи”лар эди. Бугун хотирамизда сақла-
наётган қай бир фильмни олманг, қизил маф-
кура ёрлиғидан холи эмасди.

1925-1991 йиллардаги “Ўзбекистон ба-
диий фильмларининг мухтасар мазмунли 
каталоги”ни варақласангиз, шу даврларда 
суратга олинган 325 та бадиий фильмнинг 
олтмиш-етмиш фоизи юртимизда қизил сал-
танатнинг қарор топиб, илдиз отиши ҳақида 
бўлса, қолган барчаси советча ғоявийлик-
нинг ёрқин намуналари. Албатта, булар ора-
сида мумтоз намуналар ҳисобланувчи “Тоҳир 
ва Зуҳра”, “Алишер Навоий”, “Ибн Сино”, 
“Абу Райҳон Беруний”, “Фурқат”, “Улуғбек 
юлдузи”, “Нодирабегим”, “Ўткан кунлар”, 
“Меҳробдан чаён” каби тарихий мавзуларда-
ги фильмлар ҳам бор. Лекин бундоқ дўппини 
бошдан олиб, синчироқ назар билан кўрилса, 
бу фильмларнинг томирида ҳам айнан ком-
мунистик мафкура кўпчиб турибди.

Эзувчи ва эзилувчи — бою камбағал, 
шоҳу авом, салтанат ва маърифат, диний 
мутаассиблик, жаҳолатга беланган асрий та-
рихлар, Русия истибдодидан топилган нажот, 
қолоқ ва забун туриш-турмуш каби комму-
нистик тарбия китоблари, дарслик-қўллан-
маларида битилган тушунчалар қайд этилган 
ва номлари саналмаган деярли барча фильм-
нинг асосий конфликт манбаи ва мавзуси эди. 
Бироқ ғоя ҳар қанча сохта, ёт-бегона ва тубан 
бўлмасин, уни санъат воситасида жозибадор 
этиб, томошабинни маҳлиё қилиш бош мақ-
сад эди. Бу мақсад йўлида ўн йиллар даво-
мида маҳаллий истеъдодларни ўз таъсирига 
тортиш учун жуда катта ҳаракатлар кечди. 

Таъсирга тортилмаган саркашлар каллаклан-
ди, отилди, осилди, сургун қилинди, камида 
қалби, оғзи, кўзига “мил” тортилди. Энг мақ-
бул усул эса маҳаллий истеъдодларни гўдак 
палласидан ўз домига тортиш, мустабидлар 
тили, маданияти, маърифати билан ўраб 
олиб, сингдириб юбориш эди. Шундай бўл-
ди ҳам. Ўзимиздан чиққан балога энди даво 
қайда эканига лолу ҳайрон бўлиб ўтирибмиз. 
Энг ачинарлиси, ўша оқу қизил мафкура-
ни сингдиришга масъул этилган “дурагай” 
миллий режиссёр ва сценарийчилар буюк ва 
истеъдодли актёрларимиздан ғоят унумли 
фойдаланди. Биз бугун ўша мафкураси бего-
на мумтоз асарлар, хусусан, кинофильмларга 
буюк актёрларимизнинг бетакрор, беназир, 
ҳаётий, халқчил ва юксак бадиий маҳорати 
туфайли мафтун бўлиб, кўзимизга суртамиз. 
Улар ижро этаётган образлар, бадиий лав-
ҳа, воқеа-ҳодисаларнинг моҳиятига синчков 
нигоҳ ташламаймиз. Ижро юксаклигидан 
масруру маҳлиё тан бериб, ўша фильмларни 
алқаб юрамиз.

Охирги ойларда “Ўзбекистон тарихи” 
телеканалида киномиз тарихига бағишлан-
ган қатор кўрсатувлар, интервьюлар эфирга 
узатилди. Шулар орасида 1966 йили ишлан-
ган “Лайлак келди, ёз бўлди” (ўрисча номи 
“Белые, белые аисты”) фильмига бағишлан-
ган кўрсатув ҳам икки-уч бор кўрсатилди. 

Диққат билан кўриб, телеканал мутасад-
диларига мурожаат қилдим. “Кўрсатаётган 
фильмингизни аввал ўзларингиз жиддийроқ 
кўриб оласизларми?” деб сўрадим. Фильмда-
ги воқеалар сюжетига кўра, ота-она хоҳиши 
билан оила қурган аёл — Малика ўз яқинла-
рига қарши бориб, муҳаббатсиз оиладан воз 
кечади ва қолоқ урф-одатларга қарши исён 
кўтаради. Худди шундай: бошқа қишлоқлик 
Қаюм исмли йигит ҳам ота-она истагига 
қарши уйланмай, уйидан қочиб кетади. Ўша 
аёлнинг қишлоғига келиб, уни севиб қолади. 
Аёл ҳам унга кўнгил қўяди.

Ана энди жазавага тушган ота-оналарни 
кўринг. Бу қариялар образини Ҳикмат Лати-
пов, Лутфихон Саримсоқова, Саида Алиева, 
аёлнинг ака-укасини Раззоқ Ҳамроев ва Жав-
лон Ҳамроев, қишлоқдошларини Раҳим Пир-
муҳамедов, Сойиб Хўжаев, Сайфи Олимов, 
Соат Толипов ҳамда турли катта-кичик пер-
сонажларни Сайрам Исаева, Болат Бейшина-
лиев, Лола Бадалова, Муҳаммаджон Рафиқов, 
Рустам Саъдуллаев, Ваҳоб Абдуллаев, Ражаб 
Адашев, Тўғон Режаметов, Ўктам Луқмоно-
ва, Мукамбар Раҳимова, Мелис Абзалов каби 
атоқли санъаткорлар ўйнаган. Актёрлар яна 
Тожикистон, Қирғизистон, Россия, Грузия-
дан ҳам таклиф этилган. Буларнинг бари ўз-

бек қишлоқлари турмуш тарзи ва одамларини 
қолоқ, жоҳил, шафқатсиз, тубан ва мутаассиб 
қилиб кўрсатишга қаратилган, мустабид 
қизил империячилик ғоявий-мафкуравий 
мақсадларига хизмат қилдирилган эди. Бу 
фильмнинг илк премьераси 1967 йил январи-
да Москвада ўтказилиб, “марказ” мунаққиду 
томошабинлари томонидан айни кўзлангани-
дек “қизғин” фикрларга сабаб бўлган.

Шундай фильмлар қарийб бир асрки 
халқимизнинг неча авлоди онгу шуурини 
заҳарлаб, забт этиб келган. “Ўзбекфильм”га 
қўрқинч ёрлиқлари муҳрланди. Миллийлик 
ўрнига сохта байналмилаллик, инсоний му-
носабатлар ўрнига социалистик мазмун ада-
биётимиз ва санъатимиз каби киномизнинг 
ҳам бош мақсади бўлди. Унинг ўтган аср 
20-30-йилларидан бошланган “салб юриши” 
муваффақиятли кечиб, не-не “зафар”лар қу-
чиб, энди оқоваси мустақиллик даври ки-
шилари онгу хотирасидан ҳам ҳануз чиқиб 
кетмаяпти. Боз устига, узоқ-яқиндан тез-тез 
эшитилиб қолаётган собиқ иттифоқчилик 
садолари ана шундай фильмларга қўр бериб, 
яна йўл очяпти. Шундай фильмлар яратган 
манқуртсифат режиссёрлар энди ёш истеъ-
додлар сафига кўз тикиб, ўз мафкуравий со-
ғинчини сингдиришга уриняпти.

“Тирик тарих” кинолойиҳаси айнан шу 
ўтмишнинг империяча тушунчаларини бата-

мом синдириб, йўқотиб, бугунги ва келажак 
авлодлар қалби, руҳиятини ўз миллий ўтми-
ши, тарихи учун ғурур туйғуларига тўлди-
риши, ватанпарварлик ҳиссиётини шараф ва 
саодат, деб билишига хизмат қилмоғи лозим.

Ватанпарварлик хусусида Президенти-
мизнинг ушбу гаплари йиғилишдаги акса-
рият иштирокчиларга яшин ургандек таъсир 
қилди: “Яқин-яқингача ҳарбий соҳага қи-
зиққан болаларимизни Жалолиддин Ман-
губерди, Амир Темурдек боболари қолиб, 
“Суворовчилар мактаби”да ўқитиб кел-
дик. Мана қандай фильм қилиш керак. 
Бугун энди “Темурбеклар мактаби”, Пре-
зидент мактаблари фарзандларимиз учун 
эшикларини очиб турибди. Турли замона-
вий илмларни, мураккаб математик амал-
ларни ўзлаштираётган минг-минглаб бо-
лаларимиз ўсяпти. Аммо менга уларнинг 
математик бўлиши шарт эмас, фарзандла-
римиз, аввало, ватанпарвар бўлишсин!”.

Ҳа, ватанпарварлар юртини ҳеч бир мус-
табид асоратга, истибдодга сололмайди. Биз 
мустабидлик деганда, кечмиш тарихимиз-
нинг қадим юнону форс истибдоди, Қуруш 
(Кир)дан бошлаб, Македонскийгача, арабу 
мўғул, сафавию жунғор, оқу қизил чор ва 
советлар Россиясининг халқимиз бошига 

солган не-не шафқатсиз қирғинбаротини ва 
уларга қарши матонат билан курашган жон-
фидо боболаримиз, подшоҳу саркарда, ёвқур 
баҳодирларимиз билан боғлиқ воқеа-тарих-
ларини назарда тутамиз.

Ана шулар “Тирик тарих” кинолойиҳаси-
нинг, аввало, муқаддимаси бўлган “Қадимги 
даврлар” номли бўлими мавзулар доирасини 
белгилаган. Биз “Широқ”, “Афросиёб”, “Гу-
лойим ва қирққиз” тарихи орқали она зами-
нимизга қилинган тажовуз ҳамда унга қарши 
мардона курашган баҳодир аждодларимизни 
ёшларимизга ибрат тимсоли сифатида жонли, 
бадиий лавҳаларда намоён этамиз. Шоядки, 
фарзандларимиз боболарини, ўзлигини та-
ниб, кўҳна, мўйсафид тарихимизни буюк 
шоиримиз Эркин Воҳидов шеърий лафзидек 
“Ўзбегим” истилоҳи тушунчаси орқали ид-
рок этса ва шарафласа, ғурур-ифтихор туйса.

Президентимиз нафақат қадимги даврлар, 
балки ўтган барча минг йилликларни, то шу 
кунгача кечмишларимизни қаҳрамонлик ку-
рашлари тарихи деб кўрсатмоғимиз керак-
лигини уқтириб, “Ёшларимизни шу йўл 
билан кино орқали қўлга олишимиз, шид-
даткор глобал дунёнинг ёт ғояларидан ас-
раб қолишимиз мумкин”, деди. Ўша пайтда 
хаёлимда яна 2017 йил 3 августдаги ижодкор 
зиёлилар билан суҳбат жонланди.

Давлатимиз раҳбари тарихий бу машва-
ратда маънавиятимиз, адабиётимиз, санъа-
тимиз, жумладан, киносанъатимиз борасида 
алоҳида тўхталиб, кинонинг бугунги дунёда-
ги ўрни ва ундан Ўзбекистонимиз манфаати 
учун қандай фойдаланишимиз кераклиги 
хусусида қуйидаги фикрни айтди: “Агар 
биз аждодларимиз хотирасини улуғламоқ-
чи, шу асосда ўзбек номини, Ўзбекистон 
номини бутун дунёга тараннум этмоқчи 
эканмиз, бу ишни, биринчи навбатда, кино 
санъати орқали амалга оширишимиз ке-
рак. Айнан кино санъати орқали жаҳон эк-
ранларини забт этишимиз, шу йўл билан 
дунё аҳлининг диққат-эътиборини қозони-
шимиз мумкин”.

Етти йил аввал айтилган айни шу сўзлар 
билан музейимизнинг “Янги Ўзбекистоннинг 
янги кино санъати” номли асосий экспозиция 
бўлимларини бошлаган эдик. Бу фикрлар биз 
учун маънавий очқич — концептуал йўналиш 
бўлиб хизмат қилди. Киноижодкорлар билан 
бу сафарги учрашувда Президентимиз ўша 
фикрни янада ривожлантириб, мантиқан из-
чилликда давом эттирди:

“Кино бизни янги босқичга олиб 
 чиқади”.

“Ҳали марраларимиз баланд, қила-
диган ишларимиз кўп. Ҳар бир соҳанинг 
ичига кириб, мукаммал шуғулланмас 
эканмиз, натижа бўлмайди”.

“Биз фақат фидойи меҳнатимиз би-
лан ўзимизни ҳурмат қилишга дунё 
 ҳам жамиятини мажбур қилмасак, натижа 
бўлмайди”.

“Агар биз маънавиятимизни, маърифа-
тимизни йўлга қўямиз, деб айтсак, кино-
дек нурли йўлимиз, кинодек нурли кела-
жагимиз йўқ”.

Демак, олдимизда фавқулодда жиддий, 
кўламдор, улкан вазифалар турибди — кино 
орқали Ўзбекистонни, тарихию бугуни, 
заҳматкаш халқи ва ҳозирги бунёдкор за-
мондошларимизни, илм-маърифат, зиёга 
интилаётган ёшларимизни фильм қаҳрамон-
ларига айлантириб, бетакрор, ўзига хос об-

разини яратишимиз ва уларни дунё  эътироф 
 этадиган даражада бадиий мукаммал кўрсата 
билишимиз зарур. Давлатимиз раҳбари шу 
олий мақсад учун маблағни аямаймиз, барча 
имкониятни яратамиз, деб айтди. Биздан пул 
сарфлаб, моддий даромад келтиришни эмас, 
маънавий баркамол жамият барпо этиш ва 
уни дунёга танитишда камарбаста, таъбир 
жоиз бўлса, маънавий локомотив бўлишни 
сўради. Етти йиллик камтарона уринишла-
римиздан муайян қониқиш ҳосил этиб, ҳатто 
“Ҳозир нима десанглар, “Ҳа”, дейман... Мен 
сизлар билан фахрланаман”, дея юксак лутф 
кўрсатди. Сўзларининг тасдиғи ўлароқ, пой-
тахтимизнинг нақд марказида олтмиш йил 
аввал не-не умид билан қурилиб, не-не улуғ-
лар нафасини ҳис қилиб яшаб келаётган ва 
бугун айнан давлатимиз раҳбари ташаббуси 
билан тамомила янги қиёфа, салобат, гўзал-
лик, жозиба касб этган Киночилар уйи — 
халқимиз тилида “Панорама” деб номланган 
муҳташам кино масканини киноижодкорлар 
таклифига кўра, “Ўзбекистон Миллий кино 
санъати саройи” деб номлашни ва шунга 
муносиб шарт-шароит, имконият яратишни 
тўла қўллаб-қувватлади. Эллик номдаги ки-
нолойиҳалардан иборат стратегик аҳамият-
даги кинодастурни эллик тўрттага тўлдириб, 
дадил ишга киришиш учун оқ фотиҳа берди. 
Президентимиз шундай кўламдор, маҳобатли 
дастурни ҳар томонлама мукаммал этиб, ҳеч 
бир жиҳатни эътибордан қочирмай, тугал ал-
фозда тасдиққа киритишни тайинлаб, суҳбат-
га нуқта қўйди.

Албатта, бу икки қисмли, бир-бирини 
тўкис тўлдирган тадбир, яъни “Янги Ўзбе-
кистон киносанъати музейи” экспозицияси 
билан танишув ва киноижодкорлар билан 
алоҳида суҳбат, шубҳасиз, тарихий воқеа 
бўлиб қолди. Ўзбекона айтганда, ҳали излар 
босилмасидан, эртаси куниёқ ис чиқарилиб, 
киночиларга байрам қилиб берилди. Орадан 
яна уч-тўрт кун ўтиб, “Кино — келажак-
нинг нурли йўли” шиори остида тўрт юзга 
яқин киноижодкор иштирокида Республи-
ка Маънавият ва маърифат марказини жалб 
этиб, маърифий-амалий форум ўтказилди. 
 Президентимиз билан учрашув ва кўрсатил-
ган эътибор ҳамда “Тирик тарих” кинодасту-
рини амалга ошириш юзасидан билдирилган 
ишонч, ҳиммат учун киноанжуман ишти-
рокчилари номидан “Ташаккурнома — му-
рожаат” қабул қилинди. Булар бари шукро-
налик, ҳаётдан, Президентимиздан розилик, 
миннатдорлик туйғулари ифодаси бўлди. Бу 
қутлуғ кунлар шукуҳи сўнмай, яна унинг 
давомида дастлаб Самарқанд шаҳрида, сўнг 
мана шу янги чирой очган Ўзбекистон Мил-
лий кино санъати саройининг муҳташам то-
мошахонасида “Баҳодир Ялангтўш” номли 
янги эпик тарихий бадиий фильм тақдимо-
тини ўтказдик. Ҳазрат Алишер Навоий таъ-
бири билан айтганда, ҳар тунимиз Қадру, 
ҳар кунимиз Наврўз бўлиб, шукуҳли кун-
лар сафоси ила файзиёб бўлдик.

Ана энди янги ижодий ишга, яратиш-
га, улуғвор режаларни, янги кинолойиҳа-
ларни ҳаётга, ҳақиқатга айлантириш учун 
катта жабҳаларга отланиб, она заминимиз-
да Учинчи Ренессанс пойдеворини барпо 
этиш учун шитобу шиддат билан фидойи-
лик кўрсатмоққа фурсат етди. Академик 
шоиримиз Ғафур Ғулом айтмоқчи, “Фурсат 
ғаниматдир, шоҳ сатрлар-ла, Безамоқ чоғи-
дир умр дафтарин!”.

Бошланиши 1-бетда

нурли й´ли

“Тирик тарих” — давлатчилигимизнинг 
уч минг йиллик буюк тарихидан сўзлагувчи 

муҳташам лойиҳа

ЖАРАЁН
Халқаро ташкилотлар ва дипломатик корпус вакиллари юртимизда 

амалга оширилаётган иқтисодий ислоҳотларнинг ижобий тенденциясини эътироф этиб, 
Ўзбекистоннинг иқтисодий ва ижтимоий мақсадларга эришиш бўйича саъй-ҳаракатларини 

тўлиқ қўллаб-қувватлашини билдирди.4
2024 йил 6 июнь, 111-сон

Жаҳон савдо ташкилоти (ЖСТ) бош ди-
ректори доктор Нгози Оконжо-Ивеала хоним-
нинг юртимизга расмий ташрифи доирасида 
ўтказилган анжуман Ўзбекистоннинг ЖСТга 
аъзо бўлиш жараёнидаги муҳим босқич ҳи-
собланади.

Тадбирда мамлакатимизда сўнгги етти йил-
да амалга оширилган иқтисодий ислоҳотлар 
самаралари ва бу борадаги ривожланишни тез-
лаштириш бўйича 2030 йилгача мўлжалланган 
режалар ҳамда ЖСТга аъзо бўлиш жараёни му-
ҳокама қилинди.

Тадбир аввалида Ўзбекистон Республика-
си Президенти ёрдамчиси Саида Мирзиёева, 
Жаҳон савдо ташкилоти бош директори док-
тор Нгози Оконжо-Ивеала ва Ўзбекистон Бош 
вазири ўринбосари Жамшид Хўжаев сўзга 
чиқди.

Саида Мирзиёева ўз чиқишида таъкидлаб 
ўтганидек, Президент Шавкат Мирзиёев қатор 
давлат корхоналарининг эксклюзив ҳуқуқла-
рини бекор қилувчи фармонни имзолади. Зеро, 
ушбу кўп йиллик муаммо аксарият давлат кор-
хоналарининг бозор иқтисодиётига ўтиш им-
конини, пировардида эса хусусий сектор учун 
тенг имкониятларни чеклаб келган.

Президент ёрдамчиси, шунингдек, Ўзбе-
кистоннинг ЖСТга аъзо бўлиш борасидаги 
қатъий ниятини яна бир бор тасдиқлади ва бу 
мақсадга эришиш учун қўйиладиган қадамлар-
ни санаб ўтди:

— Асосий мақсадимиз даромади ўртачадан 
юқори давлатлар қаторига қўшилиш, — деди 
Саида Мирзиёева. — Бу аҳоли фаровонлигини 
барқарор иқтисодий ўсиш ҳисобига ошириш-
ни назарда тутади. 2030 йилга келиб мамлакат 
ЯИМни икки баробар ошириш, камбағаллик 
даражасини 7 фоизга тушириш ниятидамиз.

ЖСТ Бош директори Ўзбекистон томони-
дан иқтисодий муҳитни яхшилаш учун амал-
га оширилаётган салмоқли саъй-ҳаракатларни 
қайд этиб, ЖСТга аъзо бўлиш жаҳон иқтисо-
диётига интеграциялашув йўлида муҳим қадам 
бўлишига ишонч билдирди.

Республикамиз иқтисодий ислоҳотлар ва 
миллий қонунчиликни ЖСТ қоидаларига му-
вофиқлаштириш борасида муайян натижалар-
га эришаётгани эътироф этилди.

ЎЗБЕКИСТОННИНГ ЖСТГА АЪЗО БЎЛИШ 
ЙЎЛИДАГИ ҲАРАКАТЛАРИ ИЖОБИЙ БАҲОЛАНДИ ЎЗБЕКИСТОН — ГЕРМАНИЯ 

ИШБИЛАРМОНЛАР 
КЕНГАШИНИНГ 

НАВБАТДАГИ МАЖЛИСИ

Тошкентда “Ўзбекистонда иқтисодий ислоҳотлар ва Жаҳон савдо ташкилотига аъзо бўлиш жараёни” 
мавзусида конференция бўлиб ўтди. Тадбир Ўзбекистон ҳукумати томонидан Жаҳон савдо ташкилоти, 
Жаҳон банки ва Халқаро валюта жамғармаси кўмагида ташкил этилди.

Сўнгги йилларда Ўзбекистон ЖСТ кели-
шувларига мувофиқ, 30 та норматив ҳужжат 
қабул қилди, 14 давлат билан икки томонлама 
музокарани якунлади. Ушбу ислоҳотлар мам-
лакатимизни глобал қўшилган қиймат занжи-
рига интеграция қилиш, ташқи бозорни кен-
гайтириш, иқтисодиёт рақобатбардошлигини 
ошириш орқали аҳоли фаровонлигини юксал-
тиришга қаратилган. Бу жараёнда ЖСТга аъзо 
бўлиш муҳим аҳамият касб этиб, халқаро сав-
до муносабатларини яхшилашга кўмаклашади.

Маълумот ўрнида айтиш жоиз, 2024 йил 
24 май куни Швейцариянинг Женева шаҳрида 
Ўзбекистоннинг ЖСТга аъзо бўлиши бўйи-
ча Ишчи гуруҳнинг 8-йиғилиши ўтказилди. 
Тадбирда мамлакатимиз делегацияси иштиро-
кида ЖСТнинг барча аъзо давлатлари билан 
келишилган Ишчи гуруҳ ҳисоботи лойиҳаси 
элементлари муҳокама қилинди. ЖСТ кели-

шувларига миллий қонунчиликни мувофиқ-
лаштириш бўйича ислоҳотлар тақдим этилди, 
илк бор қишлоқ хўжалигини давлат томонидан 
қўллаб-қувватлаш чораларини кўриб чиқиш 
бўйича кўп томонлама муҳокама ўтказилди.

Конференция доирасида панел сессиялари 
ҳам бўлиб ўтди. Сессияларда парламент аъзо-
лари, вазирлик, идоралар раҳбарлари, халқаро 
ташкилотлар ва дипломатик корпус вакиллари 
иштирок этди.

Биринчи сессияда 2017-2023 йиллар страте-
гиясига мувофиқ амалга оширилган иқтисодий 
ислоҳотлар ва 2030 йилгача бўлган Янги Ўзбе-
кистон стратегиясида кўзда тутилган кейинги 
чора-тадбирлар таҳлилий муҳокама қилинди. 
Халқаро савдо тизими, жумладан, ЖСТга ин-
теграция жараёнининг аҳамияти таъкидланди.

Сессияда Президентнинг иқтисодий ривож-
ланиш масалалари бўйича маслаҳатчиси Рав-

шан Ғуломов, Олий Мажлис Сенати раисининг 
биринчи ўринбосари Содиқ Сафоев, Жаҳон 
банкининг Марказий Осиё бўйича минтақавий 
директори Татьяна Проскурякова ва Халқаро 
валюта жамғармасининг Ўзбекистондаги ваки-
ли Коба Гвенетадзе иштирок этди.

Иккинчи сессияда миллий қонунчиликни 
ЖСТ келишувларига мувофиқлаштириш бў-
йича саъй-ҳаракатлар муҳокама қилинди. Му-
тахассислар қонунчилик ҳужжатлари қабул 
қилингани, божхона тартибини соддалашти-
риш ва тезлаштиришда сезиларли ижобий ўз-
гаришлар юз бергани, озиқ-овқат хавфсизлиги 
ва техник тўсиқларни бартараф этиш бўйича 
халқаро стандартларни қонунчиликка жорий 
қилинаётгани қайд этилди.

Халқаро ташкилотлар ва дипломатик корпус 
вакиллари юртимизда амалга оширилаётган 
иқтисодий ислоҳотларнинг ижобий тенденция-
сини эътироф этиб, Ўзбекистоннинг иқтисо-
дий ва ижтимоий мақсадларга эришиш бўйича 
саъй-ҳаракатларини тўлиқ қўллаб-қувватлаши-
ни билдирди.

— Ўзбекистоннинг ЖСТга қўшилиш бора-
сида олиб бораётган тизимли ҳаракатларини 
ижобий баҳолаш мумкин, — деди Халқаро 
вал юта жамғармасининг мамлакатимиздаги ва-
кили Коба Гвенетадзе. — Охирги етти йил мо-
байнида мамлакатда иқтисодиёт, савдо-сотиқ 
соҳаларида кескин ривожланиш кузатилди. 
Ишонамизки, ислоҳотлар шу зайл давом этса, 
ЖСТга қўшилиш тез фурсатларда амалга оша-
ди. Ташкилотга аъзолик Ўзбекистонга катта 
имкониятлар беради. Бу ўзгаришлар вилоятлар 
иқтисодий жиҳатдан кучайишига ёрдам бера-
ди. Экспортнинг ҳажми ва географияси кенгая-
ди. Бир сўз билан айтганда, Ўзбекистоннинг 
ЖСТга аъзо бўлиши дунё миқёсида мамлакат 
мавқеини янада юксалтиришга хизмат қилади.

Конференция доирасида экспертлар давлат 
раҳбари томонидан 2024 йил 3 июнь куни имзо-
ланган муҳим фармоннинг аҳамиятига алоҳида 
тўхталди. Мазкур ҳужжат мамлакатда амалга 
оширилаётган тизимли ислоҳотларнинг давоми 
сифатида ЖСТга аъзо бўлиш жараёнини тез-
лаштиришига ёрдам бериши таъкидланди.

Анжуман Ўзбекистоннинг Жаҳон савдо 
ташкилотига аъзо бўлиш, шунингдек, ЖСТ 
халқаро стандартларига амал қилиш бўйича 
қатъий интилишини кўрсатади.

Гўзал САТТОРОВА,
ЎзА мухбири

Резолюцияга 30 дан ортиқ аъзо давлатлар 
ҳаммуаллифлик қилди.

Ҳужжат лойиҳасини Бош Ассамблеяда тақ-
дим этар экан, Ўзбекистоннинг БМТдаги дои-
мий вакили Улуғбек Лапасов резолюция кон-
цепцияси Ўзбекистон Президентининг БМТ 
Бош Ассамблеясининг 76-сессиясидаги нутқи 

ЯНА БИР ТАШАББУС ХАЛҚАРО ҲАМЖАМИЯТ 
ТОМОНИДАН ҚЎЛЛАБ-ҚУВВАТЛАНДИ

ҲАМКОРЛИКНИНГ УСТУВОР ЙЎНАЛИШЛАРИ МУҲОКАМА ҚИЛИНДИ

Жорий йил 4 июнь куни БМТ Бош Ассамблеяси 
Ўзбекистон ташаббуси билан “Марказий Осиё давлатларининг 

гиёҳвандлик билан боғлиқ муаммоларни самарали ҳал этиш ва бартараф 
этиш учун ягона фронт бўлиб ҳаракатланиш ва ҳамкорлик қилишга 

тайёрлиги” резолюциясини бир овоздан қабул қилди.

асосида ишлаб чиқилганини алоҳида таъкид-
лади. Жумладан, нутқда давлатимиз раҳбари 
томонидан Марказий ва Жанубий Осиё мам-
лакатларини қамраб оладиган Гиёҳвандликка 
қарши умумий Ҳаракатлар режасини ишлаб 
чиқиш ташаббуси илгари сурилганини алоҳи-
да қайд этиш жоиз.

Ҳужжатда Ўзбекистон Республикасида 
гиёҳвандлик ва наркожиноятларга қарши ку-
рашиш бўйича 2024-2028 йилларга мўлжал-
ланган Миллий стратегиянинг асосини ташкил 
этувчи концептуал қоидалар инобатга олинган.

Резолюцияда таъкидланганидек, Марказий 
Осиёда Барқарор ривожланиш мақсадларига 
эришиш минтақада гиёҳванд моддалар савдо-
си ва гиёҳвандликка қарши кураш билан чам-
барчас боғлиқ. 

Ҳужжатда, шунингдек, Ўзбекистоннинг 
янги сиёсати туфайли минтақада юз бераётган 
ижобий ўзгаришларга алоҳида эътибор қара-
тилган. Минтақа давлатларининг мавжуд ижо-
бий тажрибаси асосида гиёҳвандлик муаммо-
сини ҳал қилишга глобал ёндашув доирасида 
гиёҳвандликка қарши самарали ҳамкорликка 
интилиши таъкидланган.

Резолюцияда аъзо давлатлар Марказий Осиё 
мамлакатларининг гиёҳвандликдан холи жа-
миятни фаол тарғиб қилишга қаратилган саъй-
ҳаракатларини, бу борадаги халқаро мажбурият-
ларни бажаришга содиқлигини, гиёҳвандлик 
билан боғлиқ масалалар бўйича минтақавий ва 
халқаро ҳамкорликни мустаҳкамлашга қатъий 
интилишларини ижобий қайд этади.

Хусусан, ҳужжатда гиёҳвандлик воситала-
ри ва уларнинг прекурсорларининг ноқонуний 
айланишига қарши курашиш бўйича комплекс 
ишларни амалга ошириш, стратегик ташаббус 
ва чора-тадбирлар режаларини ишлаб чиқиш 
кўзда тутилган. Ҳудудий электрон маълумот-
лар базасини жорий этиш, сўровномалар ва 
тадқиқотлар ўтказиш, ахборот технологиялари 
ҳамда ижтимоий тармоқлардан гиёҳвандлик 

билан боғлиқ жиноий мақсадларда фойдала-
нишга қарши курашиш, виртуал валюталарни 
тартибга солиш, наркобизнес, жумладан, уюш-
ган жиноятчиликнинг бошқа шакллари билан 
алоқадорлиги нуқтаи назаридан молиявий 
асосларга путур етказиш каби аниқ амалий чо-
ралар кўриш муҳимлиги таъкидланган.

Резолюция БМТнинг тегишли тузилмалари, 
халқаро молия институтлари ва аъзо давлат-
ларни гиёҳванд моддалар билан боғлиқ муам-
моларни ҳар томонлама ҳал этишда Марказий 
Осиё бўйича ҳамкорликни кенгайтириш ва 
қўллаб-қувватлашга чақиради.

Бош Ассамблея ялпи мажлиси муҳокама-
ларида делегациялар резолюцияни қўллаб-
қувватлаб, ушбу муҳим резолюцияни илгари 
сургани учун Ўзбекистон раҳбариятига мин-
натдорлик билдирди. Мазкур ҳужжат жаҳон-
да гиёҳвандлик муаммосига қарши глобал 
комплекс курашга катта ҳисса қўшиши ало-
ҳида қайд этилди.

Шунингдек, сўзга чиққан делегатлар Ўзбе-
кистон делегациясининг консенсус натижага 
эришиш учун “ўзаро мақбул муроса ва ечим-
лар”ни топиш бўйича изчил саъй-ҳаракатлари-
ни олқишладилар. Ҳужжатни очиқ, ошкора ва 
инклюзив тарзда кўриб чиқиш, унинг консен-
сус асосида қабул қилиниши ижобий вазият 
яратиши ва БМТда гиёҳвандликка қарши бош-
қа ташаббуслар бўйича консенсусга эришиш 
учун асос бўлиши билдирилди. 

“Дунё” АА
Нью-Йорк

Икки мамлакат вазирлик ва идора-
лари раҳбарлари, ишбилармон доира 
вакиллари ва тадбиркорлар иштирок 
этган тадбирда Ўзбекистон Респуб-
ликаси Бош вазири Абдулла Арипов 
ва Германия иқтисодиёти Шарқий қў-
митаси президиуми аъзоси Манфред 
Грундке ҳамраислик қилди.

Йиғилишда давлатларимиз раҳбар-
ларининг узоқни кўзлаб олиб бораёт-
ган сиёсати туфайли бугун Ўзбекистон 
ва Германия муносабати стратегик ҳам-
корликнинг мутлақо янги даражасига 
кўтарилгани таъкидланди. Зеро, Герма-
ния Ўзбекистоннинг Европа Иттифо-
қидаги энг йирик савдо ҳамкорларидан 
бири ҳисобланади.

Маълумотга кўра, охирги олти йил-
да ўзаро савдо айланмаси икки карра 
ошди. 2023 йил якуни бўйича товар 
айирбошлаш миқдори 1 миллиард дол-
ларни ташкил этган. Мамлакатимизда 
немис капитали иштирокидаги қўшма 
корхоналар сони уч баробар кўпайди. 
Бунда Ўзбекистон — Германия ишби-
лармонлар кенгаши фаолияти муҳим 
аҳамият касб этаётгани қайд этилди.

Президентимиз Шавкат Мирзиёев 
жорий йилнинг 2 май куни бўлиб ўтган 
учинчи Тошкент халқаро инвестиция 
форумидаги нутқида мамлакатимизда 
инвестиция ва бизнес муҳитини туб-
дан яхшилаш, бу йўлдаги тўсиқлар-
ни босқичма-босқич бартараф этиш 
учун қатъий қадамлар ташланганини 
таъкидлаган эди. Зеро, юртимизда 
охирги етти йилда тадбиркорликни 
қўллаб-қувватлаш учун муҳим қарор-
лар қабул қилинди. Ҳар бир сармоядор 
ўзини  эркин ва ишончли ҳис қилиши 
учун кенг кўламли ишлар амалга оши-
рилмоқда. Бизнес учун қулай шароит 
яратишга қаратилган ислоҳотлар на-
тижасида 200 дан ортиқ лицензия ва 
рухсатнома бекор қилиниб, солиқ тури 
13 тадан 9 тагача камайтирилди, ай-
рим солиқлар ставкаси 2 баробар па-
сайтирилди. Валюта бозори либерал-
лаштирилди. Шунингдек, қўшилган 
қиймат солиғи ставкаси 15 фоиздан 
12 фоизга туширилди, фойда солиғи 
эса фаолият турига қараб 5-15 фоизни 
ташкил этмоқда. Қишлоқ хўжалиги ва 
ижтимоий соҳаларда фаолият юритув-
чи корхоналар фойда солиғи тўлашдан 
тўлиқ озод этилди.

Бир сўз билан айтганда, сўнгги йил-
ларда иқтисодиётимиз қарийб икки 
баробар ўсди. Ўтган йил якуни бўйича 
ижобий ўзгариш суръати 6 фоизга тенг 
бўлди. Инфляция 9 фоизгача пасайди. 
Савдо айланмаси кўрсаткичи муттасил 
ошмоқда. Валюта бозори ва олтин за-
хираси барқарорлиги таъминланмоқ-
да. Шу маънода, Ўзбекистон — Герма-
ния ишбилармонлар кенгаши мажлиси 
форматидаги тадбирлар мамлакати-
мизда айни йўналишда олиб борилаёт-
ган ишларнинг мантиқий давомидир.

Дарҳақиқат, маҳаллий ва хорижий 
инвесторларга яратилаётган қулайлик-

лар натижасида Европа бизнеси вакил-
ларида Ўзбекистонга қизиқиш тобора 
ортяпти. Учрашувда, шуларни инобат-
га олган ҳолда Германия ишбилармон 
доиралари билан “яшил” энергетика, 
рақамлаштириш, инсон ва меҳнат ре-
сурслари, озиқ-овқат хавфсизлиги, 
соғлиқни сақлаш ва фармацевтика, 
металлургия, кимё, автомобилсозлик, 
электротехника ҳамда бошқа кўплаб 
соҳаларда ўзаро манфаатли ҳамкор-
ликни янада ривожлантириш истиқ-
боллари юзасидан атрофлича фикр 
алмашилди.

Мулоқот чоғида республикамизда 
фаолият юритаётган “Knauf”, “Klaas”, 
“Papenburg”, “Falk Porsche”, “Siemens”, 
“Linde” сингари қатор нуфузли ком-
паниялар фаолияти эътироф этилди. 
“Deutsche Bank”, Германия тараққиёт 
банки “KfV”, “Commerzbank” каби 
молия муассасалари мамлакатимиз та-
раққиётига фаол кўмаклашаётгани таъ-
кидланди.

Ўзбекистон — Германия ишбилар-
монлар кенгаши мажлиси доирасида 
бизнес-форум ҳам ўтказилди. Тадбирда 
ўзаро товар айирбошлаш миқдорини 
ошириш, турли соҳада қўшма инвести-
ция лойиҳаларини рўёбга чиқариш бў-
йича ҳамкорликни янада ривожланти-
риш масалалари муҳокама қилинди. Ўз 
навбатида, немис компаниялари илғор 
тажрибаси асосида ахборот техноло-
гиялари, “яшил” энергетика, транспорт, 
инфратузилмани ривожлантириш каби 
муҳим йўналишлар бўйича янги лойи-
ҳаларни биргаликда амалга оширишга 
келишиб олинди.

— Учрашувлар ҳамкорликнинг асо-
сий мезонини белгилаб, янги йўл хари-
таси ишлаб чиқишга хизмат қилади, — 
деди “Deutsche Invest Capital Partners” 
компанияси бошқаруви директори 
Армин Вэйланд. — Компаниямиз Ўз-
бекистон билан мустаҳкам ҳамкорлик 
ўрнатган. Биз ёш ҳамшираларга немис 
тилини ўргатиш, уларни Германияда 
иш билан таъминлаш ва малакасини 
оширишга қаратилган бир қатор ло-
йиҳаларни амалга оширяпмиз. Бугун-
ги конференцияда қарийб юзга яқин 
Германия компанияси иштирок этди. 
Бу мамлакатимиз бизнес вакилларида 
юртингизга қизиқиш кучли эканидан 
далолат беради. Ўзбекистонда барқа-
рор иқтисодий муҳит ҳукмрон, мамла-
катингиз халқаро ҳамкорлар учун доим 
очиқ. Айни шу жиҳатлар муваффақия-
тингизнинг асосий омилидир.

Тошкентда бўлиб ўтган Ўзбекис-
тон — Германия ишбилармонлар кен-
гашининг навбатдаги мажлиси турли 
соҳада қўшма инвестиция лойиҳа-
ларини рўёбга чиқариш бўйича ҳам-
корликни янада ривожлантириш каби 
муҳим масалалар муҳокама қилинга-
ни билан самарали бўлди.

Марҳабо МАДАМИНОВА,
ЎзА мухбири

Пойтахтимиздаги Форумлар саройида 
Ўзбекистон – Германия ишбилармонлар 
кенгашининг VIII мажлиси бўлиб ўтди. 

Ўзбекистон Республикаси Президенти 
ҳузуридаги Стратегик ва минтақалараро тад-
қиқотлар институти (СМТИ) раислигида таш-
кил этилган анжуманда 40 дан зиёд эксперт, 
жумладан, аъзо давлатлар миллий тадқиқот 
марказлари делегациялари, кузатувчи ва му-
лоқот бўйича ҳамкор давлатлар вакиллари, 
шунингдек, ШҲТ Котибияти ва Минтақавий 
аксилтеррор тузилмаси Ижроия қўмитаси раҳ-
барияти иштирок этди.

Тадбирни кириш сўзи билан очган СМТИ 
директори Элдор Арипов ШҲТ фаолиятига 
юксак баҳо берди. 20 йилдан кўпроқ вақт мо-
байнида ташкилот ўзига хос шаклланиш ва та-
раққиёт йўлини босиб ўтиш орқали замонавий 
халқаро муносабатлар тизимининг ажралмас 
бўлагига айланганини қайд этди.

— Бугунги кунда ШҲТ оиласи сайёрамиз 
аҳолисининг қарийб ярми истиқомат қилади-
ган бепоён ҳудудни бирлаштирган дунёдаги 

Тошкентда “Замонавий шароитда ШҲТнинг ўрни: умумий 
хавфсизлик, барқарорлик ва фаровонлик йўлида саъй-
ҳаракатларни бирлаштириш” мавзусидаги Шанхай ҳамкорлик 
ташкилоти Форумининг ХIХ йиғилиши бўлиб ўтди.

йирик минтақавий ташкилотга айланди, — 
деди Э.Арипов. — Тузилмага қўшилишга 
тайёр давлатлар сони тобора ортмоқда. Зеро, 
халқаро ҳамжамият ШҲТ тимсолида хавф-
сизлик ва фаровонликка фаол ҳисса қўшаёт-
ган жозибадор тизимни кўряпти.

Шанхай ҳамкорлик ташкилоти Бош котиби 
Чжан Мин анжуман иштирокчиларини қут-
ларкан, ҳамкорлик доирасидаги умумий ютуқ-
ларга эътибор қаратди.

— Кейинги ой Остона шаҳрида бўлиб 
ўтадиган навбатдаги саммитда Беларуснинг 
ШҲТга қўшилиши тўғрисида қарор қабул 
қилинади ва шу тариқа тузилмага аъзо давлат-
лар сони ўнлик маррадан ўтади, — деди Бош 
котиб. — Эришилаётган натижалар умумий 
манфаатимизга, ташкилотнинг тинчлик ва 
хавфсизликни сақлаш, барқарор ривожланиш-
ни таъминлашга қаратилган аниқ мақсадлари-
га мос келишини исботламоқда.

Қайд этиш керак, Ўзбекистон ШҲТнинг 
таъсисчи давлатларидан бири сифатида таш-
килот ривожига салмоқли ҳисса қўшиб кел-
моқда. Мамлакатимизнинг кўп томонлама 
ҳамкорликни кенгайтириш ва “Шанхай руҳи” 

тамойилини биргаликда амалга оширишга со-
диқлик, маданиятлар хилма-хиллигига чуқур 
ҳурмат ҳиссини намоён этиши ҳамкорлар то-
монидан алоҳида эътироф этилади.

Тошкент ҳар доим ШҲТнинг жаҳон 

 миқёсидаги нуфузини ошириш, улкан сало-
ҳиятини юзага чиқариш, иштирокчи мам-
лакатлар халқлари фаровонликка эришиши 
учун ҳамкорликни янги сифат даражасига 
кўтаришга интилиб келади. 2017-2023 йил-
ларда давлатимиз раҳбари ШҲТ саммитла-
рида савдо-саноат ва технологик ҳамкорлик-
ни ривожлантириш, иқтисодиёт ва транспорт 
занжирини мустаҳкамлаш, инновация, ра-
қамли трансформация, яшил иқтисодиёт, 
маданий-ижтимоий ҳамда халқ диплома-
тияси соҳаларида шерикликни ривожлан-
тиришга қаратилган 70 дан ортиқ салмоқли 
ва долзарб ташаббусларни илгари сурган. 
Энг муҳими, бу таклифлар ШҲТнинг йўл 
хариталари, меъёрий-ҳуқуқий, дастурий ва 
концептуал ҳужжатларида акс этиб, кўп то-
монлама ҳамкорликнинг янги механизмлари 
кўринишида тизимли амалга оширилмоқда. 
Умуман, Ўзбекистон томонидан илгари су-
рилаётган ташаббуслар миллий манфаатлар 
ва мамлакат тараққиётининг устувор йўна-
лишларини акс эттиради, ШҲТ давлатла-
рининг барқарор ривожланишига йўналти-
рилган асосий вазифа ва  мақсадларга мос 

келади ва шу боис, кўпчилик давлатлар то-
монидан кенг қўллаб-қувватланади.

Маълумот ўрнида келтириш жоиз, 2006 йил 
ташкил этилган ШҲТ Форуми кўп томонла-
ма консалтинг, эксперт ва тадқиқот тузилмаси 
сифатида ташкилот фаолиятини илмий таъ-
минлайдиган автоном механизм ҳисобланади. 
Форум йиғилишлари йилига бир марта аъзо 
давлатлар миллий тадқиқот марказлари ишти-
рокида ўтказилади. Навбатдаги Тошкент анжу-
мани дастуридаги учта сессия йиғилишида ҳам 
анъанага мувофиқ бугунги куннинг долзарб 
масалалари муҳокамасига кенг ўрин берилди.

Хусусан, “ШҲТ доирасидаги ҳамкорлик-
нинг устувор йўналишлари: фойдаланил-
маган имкониятларни ҳар томонлама юзага 
чиқариш”, “ШҲТнинг ҳозирги ривожланиш 
босқичида самарадорликни ошириш”, “ШҲТ 
Форуми фаолиятини такомиллаштириш ис-
тиқболи” мавзулари аъзо давлатлар таҳлил 
марказлари етакчи экспертлари иштирокида 
муҳокама қилинди.

Ғайрат ХОННАЗАРОВ,
ЎзА мухбири

Замондош Инсон қадри учун

Бугун ўз компаниясига эга қаҳрамони-
миз мазкур соҳада келажагини кўраётган, 
аммо ушбу касб сир-синоатларини ўрга-
нишда нималарга аҳамият бериш керак-
лигини билмаётган, фаолиятини йўлга 
қўйишга иккиланаётган опа-сингиллари-
мизга, ёшларга зарур маслаҳат ва кўмак 
беряпти. Самира билан суҳбатимиз ах-
борот технологиялари ва жозибадорли-
ги хусусида бўлди.

Ўзимга ишончим кучайди

— Университетни битиргач, илк 
фаолиятимни маркетинг соҳасида бош-
лаганман, — дейди Самира Латипова. — 
Соҳада ахборот технологияларининг ўрни 
катта эканини шунда билганман. Кўпроқ 
рақамларга аҳамият қаратилиши, статис-
тика, умуман, таҳлил-аналитикага таяниб, 
мақсадли ишлар қилиниши менга жозиба-
дор кўринган. Шу тариқа бу йўналишга қи-
зиқишим бошланди ва мукаммал ўрганиш-
ни мақсад қилдим.

Ахборот технологиялари ёрдамида 
вақтимни унумли сарфлашни ўргандим. 
Айниқса, соҳа хотин-қизлар учун жуда қу-
лай. Чунки масофадан туриб ҳам ишлаш 
мумкин. Мен кўп саёҳат қиламан. Йўлда, 
сафарда бўлган чоғларимда ҳам бемалол 
иш билан банд бўламан. Ҳозир турган жо-
йимдан дунёнинг нариги чеккасига хизмат 
кўрсатишим мумкин. Бу эса дунёқарашим 
ўсиши, ўзгаришига ҳам сабаб бўлмоқда.

Халқаро танловда ғолиблик АҚШга 
бориб, менторлик дастурида иштирок эти-
шим учун имконият берди. Бу ахборот тех-
нологиялари борасидаги билимимни яна-
да мустаҳкамлашга кўмак бўлди. Ўзимга 
ишончим паст бўлгани боис, ғолибликни 
кутмаганман. Соҳани пухта ўргангач, 
бу танловда нафақат дастурчилар, бал-
ки соҳанинг турли йўналишида фаолият 
юритаётган қизлар ҳам қатнашса бўли-
шини билдим. Ҳаракат қилдим ва ғалаба 

Шунингдек, ривожланган мамлакатлар-
нинг илғор тажрибалари изчил ўрганилиб, 
миллий, тарихий қадриятларимизга мустаҳ-
кам таянилган ҳолда Ўзбекистоннинг муста-
қил таълим тизими яратилди. Ўқитувчилар-
нинг мавқеи юксалиб, “Педагогнинг мақоми 
тўғрисида”ги қонун қабул қилинди. Устоз-
лар, аввало, пахта териш, дала юмушларида 
қатнашиш,  ободонлаштириш ва кўча супу-
риш каби юмушлардан озод қилинди.

Шу ўринда савол туғилади: хўш, нима 
учун “Педагогнинг мақоми тўғрисида”ги қо-
нунни қабул қилиш керак бўлиб қолди?

Жавоб жуда оддий. Биз янги Ўзбекистон 
ворисларини етиштиришимиз керак. Бу мақ-
садга, албатта, педагоглар меҳнати орқали 
эришамиз. Ўқитувчиларнинг ҳурматини жо-
йига қўймай, дарс ўтиш ўрнига уларни маж-
бурий меҳнатга жалб қилсак, фарзандлари-
мизга ким таълим-тарбия беради? 

Бундан атиги 4 йил муқаддам туғма нуқсон, 
таянч-ҳаракат аъзолари шакли ва функциялари 
бузилиши билан боғлиқ ҳамда юрак хасталигига 
чалинган беморлар мураккаб, юқори технологик 
жарроҳлик амалиётидан ўтиш учун Республи-
ка ихтисослаштирилган травматология ва ор-
топедия илмий-амалий тиббиёт маркази ҳамда 
Республика ихтисослаштирилган кардиология 
илмий-амалий тиббиёт маркази каби олисдаги 
муассасаларга мурожаат этарди. Жумақул ота 
Ҳамроқулов ва Элмурод Холмуродов каби бе-
морлар йўл ташвиши ортидан соғлиғидаги муам-
молар кучайишидан қўрқиб, муолажа олмас эди. 
Жараён эса катта маблағ ва бошқа қийинчилик-
ларни юзага келтирарди. Барчага аён, бундай кат-
та харажатни ҳамманинг ҳам оилавий шароити, 
имкони кўтаравермайди.

Соғлиқни сақлаш тизимидаги ислоҳотлар ту-
файли сурхондарёлик беморларнинг қатор опера-
циялар учун энди пойтахтга ёки бирор хорижий 
давлатга боришига зарурат қолмади.

Бугун аҳоли орасида травматологик ва ортопе-
дик касалликлар ортиб бормоқда. Мутахассислар 
таъкидича, мазкур хасталиклар ўз вақтида даво-
ланмаса, инсон ҳаракати чекланиши ёки суяклар-
да қатор муаммолар келиб чиқиши мумкин. Шу 
боис, мамлакатимиз бўйлаб травматологик ва ор-
топедик касалликлар бўйича юқори технологияли 
жарроҳлик амалиёти ўтказилмоқда. Жумладан, 
 Сурхондарё Республика ихтисослаштирилган кар-
диология илмий-амалий тиббиёт маркази ҳамда 
вилоятдаги кўп тармоқли тиббиёт маркази мута-
хассислари ҳамкорлигида икки кунда оғир аҳвол-
даги 7 беморда жарроҳлик амалиёти ўтказилди.

Вилоят кўп тармоқли тиббиёт маркази ҳамда 
давлат тиббий суғурта жамғармаси ўртасида ту-
зилган шартномага асосан юқоридаги мураккаб 
жарроҳлик амалиёти харажати тўлиқ давлат тиб-
бий суғурта маблағи ҳисобидан амалга оширил-
ди. Бундай жарроҳлик амалиёти энди беморлар-
нинг нажот истаб, ортиқча вақт ва сарф-харажат 
қилиб бошқа ҳудуддаги тиббиёт марказларига 
боришига эҳтиёж қолдирмайди. Умуман, жорий 
йилдаги ўрганиш ва муолажа хулосаларига кўра, 
йигирмага яқин мураккаб жарроҳлик операция-
сини ўтказиш кўзда тутилмоқда. Эътиборлиси, 
ушбу жараён ижтимоий ҳимояга муҳтож аҳоли 
учун давлат тиббий суғуртаси ҳисобидан бепул 
ўтказилади. Бу борада вилоят соғлиқни сақлаш 
бошқармаси ва Академик В.Воҳидов номида-
ги республика илмий-амалий хирургия маркази 
яқиндан ҳамкорлик қилмоқда.

— Юрак-қон томир касалликлари, буйрак 
кўчириш, қорин ва кўкрак соҳасидаги мурак-
каб жарроҳлик амалиёти энди вилоятимизнинг 

Миллатни буюк қиладиган асосий 
куч – илм-фан, таълим-тарбия. 
Мамлакатимизда фан ҳамда таълим 
тизимини ривожлантиришга, 
малакали кадрлар тайёрлашга катта 
куч ва маблағ йўналтирилмоқда.
Қисқа муддатда бир-биридан гўзал, 

муҳташам, барча шарт-шароитларга эга, энг илғор  
ўқув анжомлари билан жиҳозланган замонавий таълим 
даргоҳлари – боғча, мактаб, олий ўқув юртлари қад ростлади. 
Улар бугун юз минглаб ўғил-қизларни ўз бағрига олган.  

Мунира РАМАЗОНОВА, 
Республика Маънавият ва 
маърифат маркази ҳузуридаги 
Ижтимоий-маънавий тадқиқотлар 
институти мустақил изланувчиси

Келажак баркамол авлод қўлида, деган 
гапни кўп такрорлаймиз. Бугун юртимизда 
ёшлар учун яратилаётган шароит ва имко-
ниятлар кўлами чегара билмайди. Мустақил 
фикрлайдиган, замонавий илм-фан ва касб-
ҳунарни пухта эгаллаган, юрти ва халқига 
фидойи, аждодларимиз бошлаб берган ишни 
давом эттиришга қодир авлод камол топмоқ-
да. Ўз мақсадига етишда дадил ва доим ян-
гилик сари интилувчи ёшлар  фахримиз ва 
ғуруримиз. Уларга таълим-тарбия бериш, яна 
таъкидлаймиз, аввало, ота-онанинг, кейин пе-
дагогнинг вазифасидир.    

“Педагогнинг мақоми тўғрисида”ги қо-
нун 2024 йил 1 февраль куни имзоланди. Қо-
нуннинг қабул қилиниши педагоглар билан 
боғлиқ кўплаб муаммоларга ечим топишда 
ўзига хос пойдевор бўлмоқда. Мазкур ҳуж-
жат билан педагогларнинг ҳуқуқлари, маж-
буриятлари, фаолиятининг асосий кафолат-

лари, меҳнатига яраша ҳақ тўлаш, 
рағбатлантириш ва ижтимоий ҳимоя 
қилиш тамойиллари белгиланди.

Қонунда педагог мавқеига алоҳи-
да таъриф берилган. 

“Таълим ташкилотида қонунчилик 
ҳужжатларига мувофиқ тузилган меҳнат 
шартномаси асосида таълим ва тарбия со-
ҳасида касбий фаолиятни амалга оширувчи 
ҳамда тегишли маълумотга, касбий тайёргар-
ликка ва маънавий-ахлоқий фазилатларга эга 
бўлган жисмоний шахс педагогдир. 

Ўзбекистон Республикасида педагог-
нинг мақоми тан олинади. Педагогларнинг 
ўз касбий фаолиятини юритиши учун таш-
килий-ҳуқуқий шарт-шароитлар яратилади, 
уларнинг ижтимоий ҳимояси таъминланади 
ва ҳуқуқлари амалга оширилиши учун кафо-
латлар берилади...”, дейилади қонунда.

Унга кўра, умумий ўрта таълим ташкило-
тида илк бор касбий фаолиятини бошлаётган 
шахсга бир ўқув йили даврига мураббийлик-
ни амалга ошириш учун тажрибали педагог 
бириктирилади. Бунинг учун педагогнинг 
базавий лавозим маошига қўшимча ҳақ тў-

ланади. Мураббийликни амалга оширувчи 
педагогга қўйиладиган талаблар ва унинг 
фаолиятини ташкил этиш тартиби қонунчи-
лик ҳужжатларида кўрсатилган.

Қонуннинг энг муҳим жиҳатларидан яна 
бири педагогнинг ижтимоий ҳимояси дав-
лат томонидан кафолатланганидир. Бевосита 
касбнинг хусусиятидан келиб чиқиб, ўқитув-
чиларга қисқартирилган иш вақти белгилани-
ши, уларга ижтимоий ҳимояни кучайтириш 
мақсадида узайтирилган меҳнат таътиллари 
берилиши кафолатланган.

Ўқитувчиларни мажбурий тиб-
бий кўрикдан ўтказиш бепул амалга 
оширилиши белгиланган. Шунинг-
дек, юқумли касалликдан эмлаш, 
профилактик тадбирлар ҳам давлат 

томонидан бепул таъминланади. Пе-
дагогларнинг фарзандлари мактабгача 

таълим ташкилотларига имтиёзли равиш-
да жойлаштирилади. 

Ҳужжатда  педагогнинг касбий фаолияти-
га аралашиш, ишини асоссиз текшириш, хиз-
мат мажбуриятларини бажаришга тўсқинлик 
қилиш, таълим олувчиларнинг билимларини 
тўғри ва холис баҳолашга таъсир кўрсатиш 
мумкин эмаслиги белгиланган.

Ўқитувчидан касбий мажбуриятларига 
тааллуқли бўлмаган ҳисоботларни, жумла-
дан, аҳолининг солиқлар, коммунал тўлов-
лар, кредитлар ва бошқа қарздорлиги тўғри-
сидаги маълумотларни, битирувчиларнинг 
бандлиги таъминлангани ҳақидаги ҳисобот-
ларни шакллантиришини ва тақдим этиши-
ни талаб қилиш ҳам мумкин эмас. Бундан 
ташқари, куз-қиш даврида ва ишланмайди-
ган байрам кунларида таълим ташкилотида 
навбатчиликка жалб этиш ҳам тақиқланади. 

Ҳа, бугун педагоглар учун барча шарт-ша-
роитлар яратилмоқда. Ҳозирги замон педа-
гоглари илғор, ўз устида ишлайдиган, тинмай 
малакасини оширадиган,  янги ғоя, янги фикр 
айтадиган, замонавий бўлиши шарт.

Мустақилликнинг илк кунларида мактаб-
ларда, университетларда ойлик маош кам бўл-
гани сабабли эркак ўқитувчилар деярли иши-
ни ташлаб кетган эди. Шу ўринда бир мисол 
келтираман. Отам педагог. Ўша пайтда у ҳам  
мактабни ташлаб кетишга мажбур бўлган. Са-
баби, бу ишига кун кўриш, рўзғор тебратиш 
жуда қийин бўлган. Отам мактабдан бўшагач, 
савдо-сотиқ билан шуғулланган, ундан ҳам 
кун кўролмай, Россияга ишлашга кетган.

Кейинги йилларда таълим соҳасида вазият 
ўнгланди. Мактабга  кўрсатилаётган эътибор 
туфайли устозлар севимли ишига қайтмоқда. 
Бугун отам мактабгача таълим ташкилотида 
болаларга мусиқа фанидан дарс бериб келяп-
ти. Ойлик маоши етарли, севимли касби би-
лан шуғулланаётганидан хурсанд. 

Улуғ мутафаккир Абдулла Авлоний “Тур-
кий Гулистон ёхуд ахлоқ” асарида бундай 
ёзади: “Боланинг саломат ва саодати учун 
яхши тарбия, танни пок тутмоқ, ёш вақтида 
маслакни тузатмоқ, яхши хулқларни ўргат-
моқ табиблардек кабидирки, табиб хастанинг 
баданидаги касалиға даво қилғони каби тар-
биячи боланинг вужудидаги жаҳл марказига 
“яхши хулқ” деган давони ичидан, “поклик” 
деган давони устидан бериб катта қилмоғи 
лозимдур”. 

 Бу ерда Абдулла Авлоний педагогни 
табибга, поклик ва яхши хулқни давога ўх-
шатяпти. Мутафаккир тарбияни уч гуруҳга 
ажратади: бадан тарбияси, фикр тарбияси ва 
ахлоқ тарбияси. Дарҳақиқат, улар бирлашса, 
фикр соғлом ва тиниқ, хулқ эса чиройли бў-
лади. 

Халқимизда “Устоз билимли бўлса, шо-
гирд илмли бўлади” деган нақл бор. Устоз-
лари билимли, шогирдлари илмли юртнинг 
келажаги эса ҳамиша порлоқ. “Педагогнинг 
мақоми тўғрисида”ги қонун айнан шу мақ-
садга йўналтирилгани билан қимматли ва 
аҳамиятлидир. 

ХОТИН-¯ИЗЛАР 
ТАЪЛИМИ ЖАМИЯТГА 

¯АНДАЙ НАФ КЕЛТИРАДИ?

Мобил дастурлаш, брендинг, SMM ва PR, бизнес таҳлил, рақамли дизайн соҳалари бўйича зарур 
билим ва кўникмага эга, турли қизиқарли лойиҳа ҳамда дастурлар устида ишлаётган ёшлар ичида 
қизлар ҳам салмоқли ўрин эгаллайди. Улардан бири – Самира Латипова, Ўзбекистон давлат жаҳон 
тиллари университетини битирган. Хорижий тилларни яхши билиш баробарида тенгламалар ечиш, 

формулаларни ҳисоблаш ва рақамлар билан сўзлашишга қизиқиш уни ҳаётимизнинг ажралмас 
қисмига айланиб бораётган ахборот технологияларини чуқурроқ ўрганишга ундади.

 қозондим. Шундай қилиб, АҚШда стажи-
ровка ўташ имкониятини қўлга киритдим.

Инкор эта олмаймиз: биз — қизлар доим 
таянчга муҳтож бўламиз. Айниқса, компь-
ютер технологиялари қиз болага тўғри кел-
майди, деган стереотип миллий менталите-
тимизга хос. Лекин ички ишончингиз юқори 
бўлса ва атрофингиздагилар, опа-сингилла-
рингиз, ака-укаларингиз, ота-онангиз, тур-
муш ўртоғингиз сизни қўллаб-қувватласа, 
ҳаммаси осон кечади.

Стереотипларни енгиш 
қийин эмас

Жамиятда аёлларнинг ўрни бўлиши ке-
раклигини англадим. Бунга эришиш учун 
билим керак. Билимли аёл ишлайди, ҳаракат 
қилади. Натижада ўз сармоясига эга бўлади. 
Аёлнинг оиладаги вазифаси, ўрни муҳим. Би-
роқ уқувли аёл ҳаммасини бирдек эплайди. 

Қолаверса, аёл билимли бўлса, жамият учун 
фойда. Салоҳиятли фарзандларни билимли 
оналар тарбиялаб, вояга етказади, шундай 
эмасми? Шу боис, қиз фарзандларимиз олий 

маълумот олиши шарт деб ўйлайман. Улар 
маблағига эга бўлиши, ўзини, фарзандла-

рини таъминлай олиши зарур.
Аввалига бекор бу университетга 

кирган эканман, чунки қизиқишла-
рим бошқача, мисол учун, ахборот 
технологиялари бўйича олий таълим 
йўналишини танлаганимда ҳозирги 
интилишимга кўпроқ мос келарди, 
дедим. Лекин кейинчалик олган би-
лимим ахборот технологиялари йў-

налишида ўтказилган турли халқаро 
танловларда муваффақият қозонишимга 

хизмат қилганини тушундим. Чунки тан-
ловларда фақат инглиз тилида мулоқот қил-
ганмиз. АҚШда бошқача бўлиши ҳам мум-
кин эмас. Ахборот технологиялари соҳасида 
ишлайдиган ҳар бир киши чет тилини били-
ши керак. Чунки соҳага тегишли китоблар, 
адабиётлар ва материаллар инглиз тилида. 
Ҳозир ўзбек тилида материал кам.

Айни пайтда кичик ва ўрта тадбиркор-
лар учун сотувда қўлланадиган чат-бот яра-
тиш платформаси стартап лойиҳаси устида 
ишлаяпмиз. Сиз дастурлашни билмасангиз 
ҳам платформамиз орқали 5-10 дақиқада 
бемалол бот ярата оласиз. Ўзингизнинг маҳ-
сулотингизни сотиш учун бот яратишингиз 
мумкин.

Маҳсулотимизни нафақат Ўзбекистон, 
балки АҚШ, Ҳиндистон, Россия бозорида 
синовдан ўтказяпмиз. Ахборот технологияла-
рининг яхши тарафи шундаки, Ўзбекистонда 
маҳсулот яратиб, ҳар хил давлатларда соту-
вини йўлга қўя оласиз. Бу мамлакатимизнинг 
иқтисодий ривожланишига кичик бўлса ҳам 
ҳисса қўшади, деб ўйлайман.

 “Янги Ўзбекистон” мухбири
Рисолат МАДИЕВА ёзиб олди.

ОЛИС ЭДИ, Я¯ИН БªЛДИ

ўзида қилинмоқда. Масалан, икки кунда 10 га 
яқин оғир аҳволдаги беморда буйрак кўчириш, 
қон томири ва очиқ турдаги юракда мураккаб 
амалиёт ўтказилди. Бир қатор буйрак кўчириш 
амалиёти муваффақиятли кечди. Беморларнинг 
аҳволи яхши, — дейди вилоят кўп тармоқли 
тиббиёт маркази бош шифокори Ботир Мама-
соатов. — Тиббий суғурта доирасида юрак ка-
салликлари бўйича битта операция 30-35 мил-
лион сўм атрофида, буйрак амалиёти эса ундан 
ҳам юқори нархга баҳоланади. Бу маблағ дав-
лат томонидан тўлаб бериляпти.

Оғир турдаги касалликларда қўлланадиган 
мураккаб жарроҳлик амалиёти вилоят марказида 
муваффақиятли кечаётгани туфайли Сурхондарё-
га қўшни давлатлардан беморлар келиб даволан-
моқда. Бу турдаги амалиётнинг вилоят марказида 
ўтказилаётгани беморлар ва яқинлари учун қу-
лайлик яратади. Шу билан бирга, маҳаллий ши-
фокорлар учун ҳам малака ошириш имконияти 
юзага келади. Воҳада кардиология йўналишида 
ҳам янги инновацион амалиёт жорий қилинмоқ-
да. Вилоят даражасида 36 турдаги, туман даража-
сида 8 турдаги янги даволаш ва диагностика усу-
ли амалиётга татбиқ қилиняпти. Кардиохирургия 
ҳам ривожланмоқда.

— Республика ихтисослаштирилган кардио-
логия илмий-амалий тиббиёт маркази билан 
ҳамкорликда воҳа шифокорларига маҳорат дарс-
лари ўтиляпти. Кўплаб фуқароларда жарроҳлик 
амалиёти ўтказилди, — дейди Республика их-
тисослаштирилган кардиология илмий-амалий 
тиббиёт маркази Сурхондарё филиали директо-
ри Баҳодир Ғаффоров. — Юқори технологияли 
даволаш усулларини талаб этадиган мураккаб 
жарроҳлик амалиётлари Сурхондарёда ҳам йўлга 
қўйилаётир.

Малакали мутахассислар иштирокида аҳо-
ли учун тиббий кўриклар ташкил этилмоқда. 

 Беморлар сараланиб, муолажага йўналтириляп-
ти. Бу каби тадбирлар беморлар ва яқинлари 
учун ҳар томонлама қулай бўлмоқда. Бинобарин, 
одамлар оғирини енгил қилиш, дардига дармон 
бўлиш, шодлик улашиш улуғ савобдир. Бугун 
тиббиётимиздаги ислоҳотлар ҳам моҳиятан ана 
шу мақсадга қаратилган.

— Мақсадимиз соғлиқни сақлаш соҳасини 
халқимизга янада яқинлаштириш, энг замонавий 
хизматларни вилоят марказида, келгусида ту-
манларда ҳам ташкил этишдан иборат, — дейди 
Республика ихтисослаштирилган кардиология 
илмий-амалий тиббиёт маркази шифокори Бах-
тиёр Отамуродов. — Келгусида сурхондарёлик 
мутахассисларнинг пойтахтда малака ошириши 
режалаштирилди. Бундай юқори технологияли 
мураккаб операцияларни ҳамкорликда яна кўп-
лаб ўтказиш имконига эга бўламиз. Беморлар 
катта харажат эвазига хорижга ёки пойтахтга 
бориш ташвишидан қутулади. Халқимизнинг 
узоғи яқин, мушкули осон бўлади.

Тиббиёт соҳасини малакали кадрлар билан 
таъминлаш мақсадида 2018 йили Сурхондарё 
вилоятида Тошкент тиббиёт академияси Термиз 
филиали очилганди. Ўтган йили филиалнинг 294 
битирувчиси вилоятдаги тиббиёт муассасаларига 
ишга жойлашди.

Ҳозир вилоятда 3,5 мингдан ортиқ малакали 
шифокорга эҳтиёж мавжуд. Тиббиёт олийгоҳла-
рини битираётган ёш мутахассислар воҳадаги 
тиббиёт муассасаларига ишга қабул қилинмоқда. 
Бу ҳам тизимда чинакам янгиланиш ва ўзгариш-
лар ифодаси. Зеро, энг бебаҳо бойлик бўлган ин-
сон соғлиғини сақлаш, бемор кўнглида умид ва 
ишонч уйғотиб, соғлом ҳаётга қайтариш муҳим 
вазифа.

Сарвар ТЎРАЕВ,
“Янги Ўзбекистон” мухбири

ТАРБИЯДА УЧ ОМИЛ БИРЛАШСА...

Нуқтаи назар

Элмурод Холмуродов тоғли Бойсун туманидан. Бир неча йилдан 
буён чаноқ-сон бўғими ва одатий елка чиқиши муаммоси 

билан курашиб келарди. Деновлик меҳнат фахрийси Жумақул 
Ҳамроқулов эса юрак хасталиги билан оғрирди.

Кейинги йилларда таълим соҳасида вазият ўнгланди. Мактабга  
кўрсатилаётган эътибор туфайли устозлар севимли ишига қайтмоқда. 

Халқимизда “Устоз билимли бўлса, шогирд илмли бўлади” деган нақл бор. Устозлари 
билимли, шогирдлари илмли юртнинг келажаги эса ҳамиша порлоқ.



“Kolorpak” МЧЖ босмахонасида чоп этилди. 
Босмахона манзили: Ўзбекистон, 100060. 

Тошкент, Янги шаҳар кўчаси, 1-А уй.
Босмахона телефони: (78) 129-29-29

МУАССИС:
Ўзбекистон Республикаси 

Вазирлар Маҳкамаси

Бош муҳаррир: 

Салим ДОНИЁРОВ

Ўзбекистон Республикаси Президенти Администрацияси ҳузуридаги
Ахборот ва оммавий коммуникациялар агентлиги

томонидан 2020 йил 13 январда 1047-рақам билан рўйхатга олинган.  
Нашр индекси — 236. Буюртма — 1940.

44065 нусхада босилди.
Ҳажми — 3 табоқ. Офсет усулида босилган. Қоғоз бичими А2. 

Баҳоси келишилган нархда.

Таҳририятга келган қўлёзмалар тақриз қилинмайди ва 
муаллифга қайтарилмайди.

Газетанинг етказиб берилиши учун обунани расмийлаштирган 
ташкилот жавобгар.

Газета таҳририят компьютер марказида саҳифаланди.
Газетанинг полиграфик жиҳатдан сифатли  
чоп этилишига “Kolorpak” МЧЖ масъул.

ГАЗЕТАДАГИ МАТЕРИАЛЛАРНИ ЛОТИН ЁЗУВИГА 
АСОСЛАНГАН ЎЗБЕК АЛИФБОСИДА ЎҚИШ УЧУН 

МАЗКУР QR-KODНИ СКАНЕР ҚИЛИНГ.

Тошларга ўйиб чизилган расмларнинг барчасини бир қарашда илғаб 
олиш мушкул. Тонгда, тушлик вақти, қуёш ботаётганида ва фақат ёмғир 

ёққандагина кўринадиган тасвирлар бор. 
www.yuz.uz yuz.uznews yuz.uz_news yuzyuz_official2024 йил 6 июнь, 111-сон

Туризм

Бинобарин, Навоий вилоятининг ҳам сай-
ёҳлик салоҳияти юқори. Ҳудуднинг тарихий 
қадамжолари, бетакрор табиати, сув ҳавзала-
ри, чўл кенгликлари, қадимий обидалари ҳар 
қандай меҳмонни ўзига жалб қилиши табиий. 

Ушбу мақоламизда Навоий вилоятининг 
асосий драйверларидан бирига айланаётган 
туризм йўналишида амалга оширилаётган 
ишлар хусусида сўз юритмоқчимиз. 

Тоғлар бағридаги сўлим 
қишлоқлар

Лангар қишлоғи Хатирчи тумани маркази-
дан 50 километр узоқда, баланд тоғлар ора-
сидаги дарада жойлашган. Қишлоққа йилига 
100 мингдан зиёд маҳаллий ва 2 мингдан ор-
тиқ хорижлик сайёҳ келади. Унинг табиати, 
тоза ҳавоси, миллий таомлари ва маҳаллий 
аҳоли ҳаётининг ўзига хос жиҳатлари ҳудуд-
да туризм ривожланишида муҳим омиллар 
ҳисобланади. Шунингдек, ҳудуддаги эски 
қўрғон қолдиқлари, Тализар қалъаси, қади-
мий ғорлар, Лангар мақбараси, Оқсув шар-
шараси, Лангарсой сайёҳларнинг энг севим-
ли масканларига айланган. 

Айни вақтда қишлоқда 20 дан зиёд 
 оилавий меҳмон уйи, дам олиш маскани ҳам-
да бир неча турдаги туризм хизматлари таш-
кил этилган ва бу орқали маҳаллий аҳолининг 
ҳам бандлиги таъминланган. Сайёҳлар учун 
гид, этник анимацион, фольклор ижрочилиги, 
ҳунармандлик, миллий таомлар тайёрловчи 
гастрохонадонлар, уй-музейлар, отларда сайр 
ва агротуризм каби хизматлар йўлга қўйилган. 

Нурота нурлари
Сайёҳлик соҳасида Нурота туманининг 

ўзига хос ўрни бор. Айниқса, зиёрат туризми-
да Чашма зиёратгоҳи алоҳида эътирофга мо-
лик. Нур чашмаси табиатнинг ноёб туҳфаси 
бўлиб, маълумотларга кўра, бу мўъжиза му-
раккаб табиий жараёнлар натижасида вужуд-
га келган. Aрхеолог олимлар чашма жану-
бидаги қалъа теварагидан топган, қўл билан 
ишлов берилган қадимги топилмалар юқори 
палеолит даврида ҳам бу манзилда одамлар 
яшаганини кўрсатади. 

Денгиз сатҳидан 524 метр баландликда 
жойлашган чашма суви хуштаъм, ҳидсиз, 
рангсиз, юмшоқ, ширин бўлиб, таркибида 20 
хил микроэлемент борлиги аниқланган. Ҳа-
рорати эса қишин-ёзин бир хил. Чашмадаги 
балиқлар табиатнинг бетакрор мўъжизасидир.

Зиёратгоҳда жойлашган Чилустун жоме 
масжиди қурилиши Х асрга бориб тақалади. 
Масжидда қадимда ишлатилган қуёш соати-
нинг ўрни бор ва акс садо берувчи қадимги 
овоз кучайтиргичлар кейинги таъмирлаш жа-
раёнида сақлаб қолинган. 

Нурота туманида сайёҳларни ўзига жалб 
этувчи яна бир сўлим маскан Сентоб туризм 
қишлоғидир. Бу мўъжаз қишлоқ Нурота 
тоғларининг шимолий ёнбағрида жойлаш-
ган бўлиб, қарийб 3 минг киши истиқомат 
қилади. У қадим тарихи, маданий мероси, 
миллий қадриятлари ва урф-одатлари бу-
гунги кунга қадар сақланиб қолгани билан 

МЕ¥МОНДЎСТЛИК ОРТИДАН 
ФАРОВОНЛИК КЕЛАДИ

Шу ҳафта бошида Президентимиз 
раислигида туризмни янада 
ривожлантириш бўйича устувор 
масалалар юзасидан видеоселектор 
йиғилиши бўлиб ўтди. Унда соҳадаги 
устувор вазифалар ва қилиниши 
лозим бўлган ишлар танқидий 
нуқтаи назардан кўриб чиқилди. 
Хусусан, давлатимиз раҳбари ҳозирги 
мураккаб геосиёсий ва иқтисодий 
вазиятда туризм каби янги иш ўрни 
яратадиган, инвестиция ва экспортни 
кўпайтирадиган соҳаларни қўллаб-
қувватлаш зарурлигини таъкидлади.

Ғолиб АБДУСАЛОМОВ, 
“Янги Ўзбекистон” мухбири

ўзига хосдир. Қоятошларга ишланган V-VI 
асрларга оид петроглифлар, тоғ тепасидаги 
кўҳна қўрғон қолдиқлари, XI-XVIII асрларга 
оид тошга ўйилган ёзувлар ҳамда қишлоқ-
нинг энг юқори нуқтасидаги Фозилмон кўли 
диққатга сазовор жойлардир. Айни вақтда 
бу ердан сайёҳларнинг қадами узилмайди.

Юртимизда туризм салоҳияти юқори бўл-
ган ҳудудларга “туризм маҳалласи”, “туризм 
қишлоғи” ва “туризм овули” мақоми берил-
моқда. Хусусан, Жаҳон туризм ташкилоти 
Бош Ассамблеясининг Самарқанд шаҳрида 
бўлиб ўтган 25-сессияси доирасида Сентоб 
“2023 йилнинг энг яхши туризм қишлоғи” 
дея эътироф этилгани чекка бир ҳудуднинг 
янги имкониятларини очди.

Аслида, туризмда янги йўналишлар 
очиш, ривожлантириш нафақат рақобат-
бардошликни, балки мамлакатимиз иқти-
содиётига молиявий тушумларни ошириш-
га ҳам хизмат қилади. Энг муҳими, миллий 
туризм бренди юртимиз имижига ижобий 
тус беради. Биргина Сентоб туризм қиш-
лоғида ушбу тармоқ сабаб ишсиз 300 на-
фарга яқин киши, жумладан, хотин-қизлар 
доимий иш билан банд бўлди. 20 дан ортиқ 
оилавий меҳмонхона, кўплаб овқатланиш 
шохобчалари, ҳунармандлик устахонала-
ри ва савдо расталари сайёҳларга хизмат 
кўрсатмоқда. 

Ўтган йилларда Сентоб инфратузилмаси-
ни яхшилаш учун 20 миллиард сўмдан зиёд 
маблағ ажратилди. Йўллар таъмирланиб, 
электр энергияси ва ичимлик сув таъминоти, 
мобил алоқа сифати янада яхшиланди. Қиш-
лоққа 15-20 километр яқин масофада Ай-
даркўл жойлашгани ҳам бу ерга сайёҳларни 
жалб қилишда муҳим аҳамият касб этмоқда. 

Бу каби масканларда тадбиркорлик ҳам 
жадал суръатларда ривожланмоқда. Ту-
ризм маҳаллаларидаги тадбиркорлар 3 йил 

 давомида айланмадан олинадиган солиқ ва 
ижтимоий солиқни 1 фоиз ставкада, мол-
мулк, ер, сув солиқларини ҳисобланган сум-
мадан бор-йўғи 1 фоизини тўлаш тизими жо-
рий этилган. 

— “Ўзбекистон — 2030” стратегиясида 
туризм салоҳиятидан самарали фойдаланиш 
вазифалари белгилаб берилган. Шу мақсадда 
Сентоб туризм қишлоғида амалга оширилган 
ишлар ўз самарасини бермоқда. Ҳудудда 2 та 
пиёдалар кўприги, 2 та сельфи ҳудуд, 3 та сани-
тария-гигиена шохобчаси, қишлоқнинг рамзий 

кириш стеллажи ва туристик ахборот маркази 
қурилди. Мавжуд 12 та маданий мерос объек-
ти ва диққатга сазовор жойлар, 15 та табиат 
манзараси ҳудудларда ободонлаштириш иш-
лари амалга оширилиб, туризм йўналишига 
киритилди. Қишлоққа Буюк Британия, Гер-
мания, Франция, Австрия, Россия каби дав-
латлардан сайёҳлар ташриф буюрмоқда. Бу 
ерга бир йилда ўртача қарийб 45 минг сайёҳ 
келмоқда, — дейди Навоий вилояти ҳокими 
ўринбосари Саъдулло Мирзаев.

Қишлоқ аҳолиси ҳунармандлик, қиш-
лоқ хўжалиги, чорвачилик ва албатта, меҳ-
мондўстлиги билан машҳурдир. Сайёҳлар 
дам олиш билан бирга халқ амалий санъати 
дурдоналаридан завқ олиши, миллий урф-
одатлар, анъаналар ва таомлар билан тани-
шиши учун барча шароитлар яратилган. 

Саҳродаги жавоҳир
Қизилтепа туманининг туризм салоҳияти 

бошқа ҳудудларникидан қолишмайди. Бир то-
мондан Маликчўл саҳросига, иккинчи тараф-

дан Бухоро вилоятига туташ бу замин азалдан 
меҳнаткаш халқи, ишбилармон инсонлари 
билан вилоятда ўз ўрнига эга. Биргина Зарме-
тан қатиғининг довруғини эшитмаган киши 
бўлмаса керак. У шифобахшлиги ва тайёр-
ланиш услуби ҳеч қаерда учрамаслиги билан 
ажралиб туради. Қизиқарли жиҳати, бу ерда 
тайёрланган  қатиқ солинган косани тескари 
тутса ҳам тўкилмайди. Туманга келган инсон 
борки, қатиқдан тотмай ортга қайтмайди. Бу, 
ўз навбатида, ҳудудда гастрономик туризм ри-
вожида муҳим аҳамиятга эга. Ҳозир М-37 ма-
гистраль йўлида Зарметан қатиғининг сотув 
пункти ташкил қилинган, ундан татиб кўрган 
сайёҳларда тайёрланиш жараёнини кўриш ис-
таги ҳам пайдо бўлиши, шубҳасиз.

Туманнинг туризм салоҳиятида Тўдакўл 
сув ҳавзаси алоҳида ўрин тутади. Саҳродаги 
жавоҳир, дея таъриф бериладиган бу маскан-
да барча қулайликларга эга дам олиш маскан-
лари ташкил этилиб, пляж туризми йўлга қў-
йилган. Соҳил бўйида барпо қилинган пляж, 
соғломлаштириш маскани ва аквапаркнинг 
умумий қиймати 6 миллион доллар. Очиқ 
осмон остида ўтказиладиган бир-биридан 
қизиқарли концерт ва шоу-дастурлар меҳ-
монларнинг мароқли дам олиши учун хизмат 
қилади. 

Соҳил атрофидаги дам олиш масканла-
ри бир вақтнинг ўзида 2500 сайёҳга хизмат 
кўрсатиш қувватига эга. Ҳудудда янги пляж, 
туризм зоналари, дам олиш масканлари, 
 оилавий меҳмон уйлари сони ортиб бормоқ-
да. Бундан ташқари, Тўдакўлда балиқ овлаш 
ва ундан мазали таомлар тайёрлаш жараёнла-
ри, таомларнинг ўзига хос мазаси сайёҳлар 
учун қизиқарли жиҳатлардан. 

Тумандаги XVI асрга мансуб Тошмас-
жид ҳамда Боязид Бистомий зиёратгоҳлари 
йил давомида сайёҳлар билан гавжум бўла-
ди. Бугунги кунда нафақат маҳаллий, балки 

хорижлик сайёҳларни жалб этиб келаётган 
Тошмасжид меъморий ёдгорлиги ва мино-
раси 1583-1585 йилларда Абдуллахон дав-
рида барпо этилган. У ўша даврларда Бухо-
рои шарифда жуда катта нуфузга эга бўлган 
жуйборийлар вакили бўлмиш Хўжа Саййид 
Жуйборий ҳомийлигида тикланган. Умумий 
ҳажми 27х24 метрдан иборат бўлиб, баланд-
лиги 18 метрга етадиган иморат Марказий 
Осиёда пишиқ ғиштдан ишланган устун-
гумбазли маҳобатли иншоотлар ривожининг 
чўққиси даражасига етган, дея эътироф 
этилган. Тошмасжид ҳовлисидаги Ванғози 
минораси ҳам шундай услубдаги иншоот-
лардан бетакрори ҳисобланади. Унинг ба-
ландлиги 27,5 метр. Минора тепасига тут 
ёғочидан ишланган 56 та айланма ички зи-
надан чиқиш мумкин. Пастки қисмининг 
эса айланаси 8 метр бўлиб, пишиқ ғишт ва 
ганч аралашмасидан ишланган. Баъзи тах-
минларга кўра, миноранинг ёши янада қа-
димийроқ бўлгани эҳтимоли ҳам бор. Обида 
олдида катта йўл бўлиб, маҳаллий аҳоли уни 
“Амир йўли” деб атаган. Чунки қадимда Бу-
хоро амирлари Карманага айнан шу ердан 
ўтгани манбаларда келтирилади ва шу жи-
ҳатлари билан ҳам бугун мазкур зиёратгоҳ 
кўплаб сайёҳларни жалб этмоқда.

2023 йилда Қизилтепа туманига 6 мингдан 
зиёд хорижлик, 70 мингдан ортиқ маҳаллий 
сайёҳ ташриф буюрди. Қўшни Самарқанд ва 
Бухоро вилоятларидаги туркомпаниялар би-
лан сайёҳларни кўпроқ жалб қилиш бўйича 
ҳамкорлик йўлга қўйилгани бу борада ижо-
бий самара бермоқда. 

Очиқ осмон остидаги музей
Навоий вилоятининг туризм салоҳияти-

да Сармишсой дараси муҳим ўрин тутади. 
Мазкур қадимий маскан Ўзбекистондаги 
энг йирик ва кўп ўрганилаётган ҳудудлардан 
бири. Бу ерда қоятошларга ўйиб ишланган 
10 мингга яқин сурат, композиция мавжуд. 
Петроглифларнинг аксарияти бронза даврига 
тегишли. Шунингдек, улар орасида энеолит, 
неолит ва ҳатто мезолит даврининг охирлари, 
Сако-Скиф даврига оид бир қанча тасвирий 
суратлар мавжуд.

Тошларга ўйиб чизилган расмларнинг 
барчасини бир қарашда илғаб олиш мушкул. 
Тонгда, тушлик вақти, қуёш ботаётганида 
ва фақат ёмғир ёққандагина кўринадиган 
тасвирлар бор. Қоятошдаги расмлар бундан 
қарийб 5-7 минг йил илгари бу ерда уй ҳай-
вонларини хонакилаштириб, ўтроқ яшаган 
аҳоли томонидан чизилгани аниқланган. 
Айни вақтда ушбу маълумотлар тизимлаш-
тирилиб, хорижлик сайёҳларни жалб қилиш 
мақсадида турли тилларда электрон контент-
лар яратилмоқда.

Сармишсой ҳудуди ердаги энг катта тош 
санъат галереяси сифатида ҳам танилган. 
Унинг майдони 20 квадрат километр бўлиб, 
бу ерда қадимги дунё ва ўрта асрлар тарихи 
ёдгорликларининг маданий-тарихий мажмуа-
си сақланиб қолган. Бугунги кунда Сармиш-
сойдаги дам олиш масканлари бир ойда ўрта-
ча 2000-3000 маҳаллий, 1000-1500 хорижлик 
сайёҳни қабул қилиш имкониятига эга.

Маълумотларга кўра, ўтган 2023 йилда 
вилоятга 160 мингга яқин хорижлик, 1 мил-
лион 400 мингдан ортиқ маҳаллий сайёҳ кел-
ган. Шунингдек, 39,7 миллион АҚШ доллари 
миқдорида туризм хизмати экспорти амалга 
оширилди. Умумий қиймати 138 миллиард 
сўмлик 44 лойиҳа ишга туширилиб, улар 
ҳисобига 431 та янги иш ўрни яратилди. На-
тижада вилоятдаги меҳмонхона ва оилавий 
меҳмон уйлари сони 210 тага, ўринлар сони 
эса 6227 тага етказилди. Ўтган йил давомида 
24 та янги туркомпания очилиб, айни вақтда 
49 тани ташкил этмоқда. 

— Вилоятда туризм соҳаси ривожида ҳу-
дудлардаги инфратузилмалар муҳим роль ўй-
найди, — дейди вилоят Туризм бошқармаси 
бошлиғи ўринбосари Дилшод Хўжаев. — Ўт-
ган йилда 96 миллиард сўм ҳисобига вилоят-
даги туризм объектларига олиб борувчи 44,3 
километр йўл-транспорт инфратузилмаси 
яхшиланди. Навоий шаҳрида туризм ва гас-
трономик кўча ташкил қилинди. Сармишсой 
давлат музей қўриқхонасида кириш дарвоза-
си ва автотураргоҳ қурилди. Умуман олганда, 
соҳадаги янгиликлар, чора-тадбирлар самара-
сини бермоқда. Жумладан, ЮНЕСКО Жаҳон 
мероси қўмитасининг Саудия Арабистони 
Ар-Риёд шаҳрида бўлиб ўтган йиғилишида 
Буюк ипак йўлининг Зарафшон — Қорақум 
коридори умумжаҳон мероси рўйхатига ки-
ритилди. 2024 йилда Сентоб туризм қишло-
ғи намунасида Хатирчи туманидаги Лангар, 
Ангидон, Нурота туманидаги Чуя маҳаллала-
рига “Туризм маҳалласи”, “Туризм қишлоғи” 
мақомини олиш режалаштирилган. 

2024 йилда вилоятга 350 минг хорижлик 
сайёҳни жалб қилиш орқали соҳадаги экспорт 
ҳажмини 87,5 миллион долларга етказиш кўз-
да тутилган. Шунингдек, ички туризмни ри-
вожлантириш дастурлари воситасида 2,2 мил-
лион маҳаллий сайёҳ жалб қилинади.

Вилоятнинг чўл ҳудудларида сафар ту-
ризми йўналиши ҳам тобора ривожланиб 
бормоқда. Бу туя ҳамда квадратциклда сайр 
ва ов қилиш, туя сути билан даволаш жараён-
ларини ўз ичига олади. Жорий йилда ҳам бу 
йўналишда қўшимча дам олиш масканлари 
ва хизматларни ташкил этиш кўзда тутилган.

Бир сўз билан айтганда, Навоийда сай-
ёҳлар келиб, ҳордиқ чиқариши учун жози-
бадор лойиҳалар амалга оширилиши ви-
лоятнинг туризм салоҳияти янада юксалиб, 
имкониятлари кенгайиб боришида муҳим 
омил бўлаётир. 

Навоийга бу йил 350 минг хорижлик сайёҳ ташриф буюради


